Монгол Улсын Их Хурлын 2010 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 4 дүгээр сарын 21-ний өдөр /Лхагва гараг/-ийн хуралдаан 10 цаг 20 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Д.Арвин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 11 гишүүн ирж, 61.1 хувийн ирцтэй байв. Үүнд:


Чөлөөтэй: Ц.Баярсайхан, Л.Гүндалай, Д.Очирбат, Д.Одбаяр, А.Тлейхан


Өвчтэй: Д.Оюунхорол

Тасалсан: Ө.Энхтүвшин
Нэг.Нийгмийн халамжийн тухай хуулийн төсөл /шинэчилсэн найруулга/, Хууль хүчингүй болсонд тооцох тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай, Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Монгол Улсын баатар, хөдөлмөрийн баатар, ардын болон гавьяат цолтон ахмад настанд төрөөс олгох нэмэгдлийн тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, дэд сайд Б.Нямхүү, Стратеги төлөвлөлтийн газрын дарга Н.Аюуш, мэргэжилтэн Ю.Отгонбилэг, Хөдөлмөр халамжийн үйлчилгээний газрын дарга Ц.Баярсайхан, хэлтсийн дарга Д.Чойжилсүрэн, УИХ-ын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Б.Баярмаа нар байлцав.

Хуулийн төслийн талаарх төсөл санаачлагчийн илтгэлийг Нийгмийн хамгаалал, хөдөлмөрийн сайд Т.Ганди танилцуулав.

Төсөл санаачлагчийн илтгэлтэй холбогдуулан УИХ-ын гишүүн Д.Дондог, С.Бямбацогт, П.Алтангэрэл, С.Эрдэнэ, З.Алтай, Х.Бадамсүрэн, Ч.Улаан нарын асуусан асуултад Нийгмийн хамгаалал, хөдөлмөрийн сайд Т.Ганди, ажлын хэсгээс Н.Аюуш нар хариулж, тайлбар хийв.

УИХ-ын гишүүн УИХ-ын гишүүн Д.Дондог, Х.Бадамсүрэн, С.Эрдэнэ,  П.Алтангэрэл, С.Бямбацогт, Д.Арвин нар санал хэлэв.

Д.Арвин:-Нийгмийн халамжийн тухай хуулийн төсөл /шинэчилсэн найруулга/, Хууль хүчингүй болсонд тооцох тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай, Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Монгол Улсын баатар, хөдөлмөрийн баатар, ардын болон гавьяат цолтон ахмад настанд төрөөс олгох нэмэгдлийн тухай хуульд нэмэлт, өөрчлөлт оруулах тухай хуулийн төслүүдийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн 
9

Татгалзсан

2

Бүгд


11

Гишүүдийн олонхийн саналаар дэмжигдлээ.

УИХ-ын гишүүн С.Бямбацогтын асуусан асуултад ажлын хэсгээс Б.Нямхүү хариулж, тайлбар хийв.

Байнгын хорооноос гарах санал, дүгнэлтийг УИХ-ын гишүүн Д.Дондог УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 30 минутад хэлэлцэж дуусав.

Хоёр.Үндсэн хуулийн цэцийн 2010 оны 01 дүгээр дүгнэлтийг хүлээн авах тухай УИХ-ын тогтоолын төсөл болон Гэр бүлийн тухай хуульд өөрчлөлт оруулах тухай хуулийн төсөл
Хэлэлцэж буй асуудалтай холбогдуулан УИХ-ын гишүүдээс асуулт, санал гараагүй болно.

Д.Арвин:-Үндсэн хуулийн цэцийн 2010 оны 01 дүгээр дүгнэлтийг хүлээн авах тухай УИХ-ын тогтоолын төсөл болон Гэр бүлийн тухай хуульд өөрчлөлт оруулах тухай хуулийн төслийг дэмжиж байгаа гишүүд гишүүд гараа өргөнө үү. 

Зөвшөөрсөн 
9

Татгалзсан

2

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн П.Алтангэрэл УИХ-ын чуулганы нэгдсэн хуралдаанд танилцуулахаар тогтов.

Хуралдаан 12 цаг 35 минутад дуусав.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 

ХОРООНЫ ДАРГА






Д.АРВИН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ 

УХААНЫ БАЙНГЫН ХОРООНЫ 4 ДҮГЭЭР САРЫН 21-НИЙ 

 ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 20 минутад эхлэв.


Д.Арвин:-Эрхэм гишүүдийн өглөөний мэндийг эрэн мэндчилье. Байнгын хорооны хуралд ирвэл зохих 18 гишүүнээс ирсэн 10 байна. Оюунхорол, Бямбацогт гишүүд ирцэнд авчих, одоо орж ирж байна гэсэн. Ингээд ирц 55.5 хувьтай байгаа учраас Байнгын хорооны хурал нээснийг мэдэгдье. 

Байнгын хорооны хурлаар өнөөдөр хэлэлцэх асуудлаа батлуулъя. Нэгдүгээрт, Эм, эмнэлгийн хэрэгслийг тухай хуулийн шинэчилсэн найруулгын төсөл, Эм, эмнэлгийн хэрэгслийн тухай хуулийг хүчингүй болсонд тооцох тухай хуулийн төсөл, анхны хэлэлцүүлэг
Хоёрдахь асуудал, Нийгмийн халамжийн тухай хуулийн төсөл, шинэчилсэн найруулга, Хууль хүчингүй болсонд тооцох тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай, Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Монгол Улсын баатар, Хөдөлмөрийн баатар, Ардын болон гавьяат цолтон ахмад настанд төрөөс олгох нэмэгдлийн тухай хуульд нэмэлт, өөрчлөлт оруулах тухай хуулийн төслүүд, хэлэлцэх эсэх
Гуравдугаар асуудал, Үндсэн хуулийн цэцийн 2010 оны 01 дүгнэлтийг хүлээн авах тухай УИХ-ын тогтоолын төсөл болон Гэр бүлийн тухай хуульд өөрчлөлт оруулах тухай хуулийн төсөл
Дөрөвт, Нийслэлийн боловсролын байгууллагуудын үйл ажиллагаатай танилцсан ажлын хэсгийн дүнг сонсох гэсэн ийм асуудлууд байна. 

Хэлэлцэх асуудалтай холбогдуулаад асуух асуулттай гишүүд байна уу? Алга байна. 

Эм, эмнэлгийн хэрэгслийн тухай хуулийн ажлын хэсэг Байнгын хорооноос ажиллаж байгаа ажлын хэсэг өчигдөр хуралдсан. Ажлын хэсгийнхэн ахлагч нь утасдаад Эм, эмнэлгийн хэрэгслийн хуулийг энэ 7 хоногт хойшлуулж өгөөчээ, хэд хэдэн асуудал шийдвэрлэх ёстой байна гэж үзсэн учраас энэ удаагийн хэлэлцэх асуудлаас хойшлуулж, дараагийн 7 хоног руу болгож байгаа гэдгийг хэлмээр байна.

Дөрөвдүгээрт, Нийслэлийн боловсролын байгууллагуудын үйл ажиллагаатай танилцсан ажлын хэсгийн дүнг УИХ-ын гишүүн Одбаяр танилцуулах ёстой. Одбаяр гадаадад томилолтоор явсан учраас хойшлуулах саналтай байна.

Үүнтэй холбогдуулаад дэмжиж байгаа гишүүд байна уу? Болох уу? За. 

Тэгвэл өнөөдөр хэлэлцэх асуудал Нийгмийн халамжийн тухай хуулийн төсөл,

Хоёрт, Үндсэн хуулийн цэцийн дүгнэлт энэ асуудлуудыг хэлэлцье гэсэн гишүүд гараа өргөнө үү. 

Хэлэлцэх асуудалдаа оръё. Нийгмийн халамжийн тухай хуулийн шинэчилсэн найруулгын төсөл. 

Боловсруулсан ажлын хэсгийг танилцуулъя. Нийгмийн хамгаалал, хөдөлмөрийн сайд Ганди, Аюуш-Стратеги төлөвлөлтийн газрын дарга, Баярсайхан-Хөдөлмөр халамжийн үйлчилгээний газрын дарга, Нямаа-Сангийн яамны бодлогын газрын зарлагын хэлтсийн дарга, Чойжилсүрэн-Хөдөлмөр халамжийн үйлчилгээний газрын халамжийн хэлтсийн  дарга, Отгонбилэг-Стратеги төлөвлөлтийн газрын мэргэжилтэн гэсэн ажлын хэсэг гэсэн ажлын хэсгийнхнийг танилцуулъя.

Төсөл санаачлагчийн илтгэлийг Нийгмийн хамгаалал, хөдөлмөрийн сайд Ганди тавина.

Т.Ганди:-Байнгын хорооны дарга, эрхэм гишүүд ээ,

УИХ-ын 2009 оны 38 дугаар тогтоолоор батлагдсан Монгол Улсын хууль тогтоомжийг 2012 он хүртэл боловсронгуй болгох үндсэн чиглэл УИХ-ын 2009 оны нийгмийн халамжийг сайжруулах талаар авах арга хэмжээний тухай 81-р тогтоол, нийгмийн  халамжийг зорилтот бүлэгт чиглүүлэх, өрхийн амьжиргааны түвшинг дээшлүүлэхэд бодитой нөлөө бүхий хөтөлбөр төслийг хэрэгжүүлэх, нийгмийн халамжийн шинж чанартай олон төрлийн арга хэмжээ хөтөлбөрийг нийгмийн халамжийн бодлогын эрх зүйн нэгдсэн зохицуулалтын хүрээнд шийдвэрлэх арга хэмжээ авахыг Засгийн газарт даалгасны дагуу нийгмийн халамжийн тухай хуулийн шинэчилсэн найруулгын төслийг боловсруулан УИХ-д өргөн барьсан юм.

Энэхүү хуулийн төслийг боловсруулахдаа нийгмийн халамжийн мөнгөн тэтгэмж, тусламжуудыг нэгтгэх замаар төрлийг цөөлөх, хөгжлийг дэмжих үйлчилгээнд суурилсан халамжийн үйлчилгээний төрөл хэлбэрийг өргөжүүлэх хамрах хүрээг нийгмийн дэмжлэг туслалцаа шаардлагатай хэсэгт түлхүү чиглүүлэх, ядуурлыг бууруулахад үзүүлэх, үр нөлөөг нь дээшлүүлэх зарчим баримталсан болно.

Нийгмийн халамжид хамрагдах хүрээг хувь хүнээр болон өрхөөр тодорхойлж байгаа бөгөөд хуучин хуулийн дагуу нийгмийн халамжаас ашиг хүртэж байсан хүмүүсийн тоо авч байсан тэтгэвэр, тэтгэмж, тусламж, үйлчилгээг өмнөх түвшингээс нь бууруулахгүй байхаар тооцлоо. Тухайлбал, нийгмийн халамжийн тэтгэмж нь асаргааны, нийгмийн халамжийн дэмжлэг туслалцаа зайлшгүй шаардлагатай өрхийн буюу ядуу өрхийн онцгой тохиолдлын жирэмсэн болон хөхүүл хүүхэдтэй эхийн гэсэн 4 төрөлтэй байхаар тусгалаа. Нийгмийн халамжийн дэмжлэг зайлшгүй шаардлагатай өрхийн тэтгэмж нь хэлбэрийн хувьд шинэ бөгөөд шинэчлэлийн гол бүрэлдэхүүн хэсэг. 

Өрхийн нийгэм, эдийн засгийн 2007-2008 оны судалгааны дүнгээс үзэхэд Монгол Улсад 930 гаруй мянган хүн ядуурлын шугамаас доогуур орлоготой амьдарч байгаа бөгөөд 100 хүн тутмын 35 нь  наад захын шаардлагатай хүнсний болон хүнсний бус хэрэглээгээ хангах чадваргүй байна. Мянганы хөгжлийн зорилтын 3-р илтгэлд Монгол Улсад ядуурлын түвшин сүүлийн 14 жилийн хугацаанд дөнгөж 1.1 нэгжээр буурсан бөгөөд үлдэж байгаа хугацаанд амьжиргааны түвшингээс доогуур орлоготой иргэдийн тоог 2 дахин бууруулах зорилтод хүрэхэд багагүй бэрхшээл учрахаар байна гэж дурьджээ.

Иймээс нийгмийн халамжийн ядуурлыг бууруулах зорилготой уялдуулах үүднээс ядуу өрхийн амьжиргаанд дорвитой нөлөөлөх шинэ тусламж үйлчилгээг бий болгохын тулд Нийгмийн  халамжийн тухай хуулийн шинэчилсэн найруулгын төсөлд нийгмийн халамжийн дэмжлэг туслалцаа зайлшгүй шаардлагатай буюу ядуу өрхөд тэтгэмж олгохоор тусгаад байна. Нийгмийн халамжийн дэмжлэг туслалцаа зайлшгүй шаардлагатай буюу тэтгэмжинд хамруулах ядуу өрхүүд нь ихэвчлэн ам бүл олуулаа, олон хүүхэдтэй байхад ялангуяа хүүхдийн мөнгөний хөтөлбөр зогссон өнөө үед амьжиргааны түвшин дордох хандлагатай болж байгааг харгалзан үзсэн болно.

Энэхүү тэтгэмж нь ядуу буюу нийгмийн халамж дэмжлэг зайлшгүй  шаардлагатай өрхийн хувьд зогсоогдоод байгаа хүүхдийн мөнгийг орлого төдийгүй ам бүлийн тооноос хамааруулан өрхийн гишүүн бүрт суурь тэтгэмж шаардагдахын зэрэгцээ өрхийн 18 хүртэлх насны хүүхдэд уг тэтгэмж дээр нь нэмэгдэл тэтгэмж олгохоор тооцсон учир ядуу өрхийн амьжиргаа тухайн өрхийн хүүхдийн хөгжлийг дэмжих давхар ач холбогдолтой гэж үзэж байна.

Дэлхийн банкны зөвлөхүүдтэй хамтран хийсэн урьдчилсан тооцоогоор энэ тэтгэмжийг олгосон эхний 1 жил ядуу өрхийн хэрэглээ 14.2-19.2 хувиар нэмэгдэж хамрагдах өрхийн тоо зарцуулах хөрөнгийн хэмжээнээс хамааран асуудал 3.7-8.2 хувь буурах үр дүн гарахаар төлөвтэй байна. Өмнөх хуулиас олгогдож байсан ганц бие, ахмад настан, хөгжлийн бэрхшээлтэй иргэний оршуулгын зардал, гэнэтийн аюул, ослын улмаас орон гэргүй болсон өрх, иргэн, 18 нас хүрээгүй байхдаа бүтэн өнчин болсон 18-24 насны залууст гэр оронтой болоход нь зориулж олгодог тусламжийн хамрах хүрээг өргөжүүлж, онцгой тохиолдлын тэтгэмж болгон өөрчилж, хорихоос суллагдсан болон тэнэмэл амьдралтай өрх, иргэн гэнэтийн тохиолдлоор хүнд нөхцөлд орсон бусад тохиолдлуудыг хамруулж, түүнд хамрагдах өрх, иргэнийг тодорхойлох эрхийг амьжиргааг дэмжих зөвлөлд олгохоор зохицууллаа. 

Нийгмийн халамжийн  үйлчилгээ, түүний хамрах хүрээ, хөгжлийн үйлчилгээг батлах болон хэрэгжүүлэх этгээдийг тодорхойлсон заалтуудыг төсөлд тусгалаа. Ингэхдээ өмнө нь байсан олон нийтийн оролцоонд түшиглэсэн нийгмийн халамжийн болон асрамжийн үйлчилгээнээс гадна эрүүл мэнд, боловсролыг дэмжих болон хүнс тэжээлийн дэмжлэг үзүүлэх үйлчилгээг хэрэгжүүлэхээр эдгээр шинээр бий болж байгаа үйлчилгээнд одоогийн хуулийн дагуу хамрагдаж байсан хөгжлийн бэрхшээлтэй болон хүнд өвчтэй, байнгын асаргаа шаардлагатай иргэн, орон гэргүй тэнэмэл хүмүүс зэргээс гадна нийгмийн халамжийн дэмжлэгт зайлшгүй туслалцаа, шаардлагатай өрхийн гишүүдийг хамруулахаар төсөлд тусгаад байна.

Түүнчлэн эрүүл мэндийг дэмжих үйлчилгээний хүрээнд үзүүлэх тусламж, дэмжлэгийг нийгмийн халамжийн болон эрүүл мэндийн асуудал эрхэлсэн Засгийн газрын гишүүн өөр өөрийн салбарын чиглэлээр тодорхойлж, төсвийн багцаасаа санхүүжүүлэх, боловсролыг дэмжих үйлчилгээг нийгмийн халамжийн болон боловсролын асуудал эрхэлсэн сайд нар хамтран баталж, өөр өөрийн хариуцах тусламж дэмжлэгийг төсвийн багцаасаа гаргахаар тусгалаа. Энэ зорилтот бүлэгт чиглэсэн нийгмийн үйлчилгээг хүргэхдээ мэдээллийн нэг баазыг ашиглахтай холбоотой болно. Нийгмийн халамжийн хуулийн шинэчилсэн найруулгын төсөл батлагдсанаар нийгмийн халамжийн өнөөгийн тогтолцооны хамрах хүрээ нь оновчтой эдийн засгийн хувьд үр өгөөжтэй байж, үйлчилгээ нь иргэдийн идэвх, сонголтод тулгуурласан уян хатан, чанартай, хүртээмжтэй болж өөрчлөгдөнө гэж үзэж байна.

Хуулийн төслийг баталснаар  нийгмийн халамжид зарцуулж байгаа хөрөнгийн хэмжээг зохистой түвшинд тогтвортой байлгах нөхцөл бүрдэнэ. Хуулийн төсөл, үзэл баримтлалыг боловсруулах болон бусад техникийн зөвлөлдөх асуудлаар Дэлхийн банк, Азийн хөгжлийн банк зэрэг олон улсын байгууллагуудтай хамтран ажиллалаа. Хуулийн төсөлтэй уялдуулан Ахмад настны нийгмийн хамгааллын тухай, Хөгжлийн бэрхшээлтэй иргэний нийгмийн хамгааллын тухай, Монгол Улсын баатар, Хөдөлмөрийн баатар, Ардын болон гавьяат цолтон ахмад настанд төрөөс олгох нэмэгдлийн тухай хуулиудад тус тус нэмэлт өөрчлөлт оруулах шаардлагатай. Эдгээр хуулийн төслийг Нийгмийн халамжийн тухай хуулийн шинэчилсэн найруулгын төсөлтэй хамт боловсрууллаа.

Эрхэм гишүүд ээ, 

Нийгмийн халамжийн тухай хуулийн шинэчилсэн найруулгын төслийг хэлэлцүүлэх асуудлыг дэмжиж өгнө үү. Анхаарал тавьсанд баярлалаа.

Д.арвин:-Төсөл санаачлагчийн илтгэлтэй холбогдуулан асуух асуулттай гишүүд байна уу? Дондог гишүүн.

Д.Дондог:-Энэ хуульд өмнө нь заалттай байсан хуулийн зүйл заалтууд нэлээн олныг өөрчилж хассан, нөгөө харьцуулсан судалгаан дээр хассан гээд ороод ирж байгаа юм. Хүүхдийн нөхцөлт мөнгөн тэтгэмж ч байдаг юмуу, эсвэл ахмад дайчдын түлээ түлшний мөнгө ч юмуу гэх мэтчилэнгээр. Энэ маань эргээд шинэ боловсруулаад, шинэчилсэн найруулгаар орж ирж байгаа хуулин дээрээ хэд нь сууж, хэд нь бүр хасагдчихав гэдэг асуудлыг асуумаар байгаа юм. Хасагдсан зүйлүүд нь юу байна вэ? Тэрнийг нь яаж авч үзэх юм бэ? яагаад ингэж асууж байна гэвэл бид нар бий болчихсон нөхцөл байдлаасаа, хүрсэн үр дүнгээсээ ухраад байх юм бол ард талд байгаа сонгогчид, иргэд маань дургүйцнэ шүү дээ. Хүүхдийн мөнгийг хаслаа гээд юу болж байгаа билээ. Шинээр төрсөн хүүхдийн мөнгө гээд энд бүгдийг хасаад бөөгнөрүүлээд Эх орны хишиг сан гээд ийм маягаар өгнө гээд оруулчихсан. Эргээд нөгөө юм чинь яригдаад байх юм. Тэрэнтэй адилхан ингээд дараагаар бас ийм яриа үүсчих, ийм юм гарахаар нөхцөл байна уу, үгүй юу?

Хоёрдугаарт, олон нийтийн төвүүд байгаа юм. Халамжийн үйлчилгээний төвүүдийг байгуулж болно гээд хуучин хуулинд байгаа юм. Одооны хуулин дээр тэрнийг хасчихсан байгаа. Тэгэхдээ хувийн шугамаар, хувийн хөрөнгөөр байгуулж болохоор туссан шиг байна лээ. Тэгэхээр зэрэг хувийн эмнэлгүүдтэй адилхан төсвөөс татаас авах, нийгмийн даатгалын шимтгэлийн мөнгөнөөс авах асуудал гарч  ирдэг, эмнэлэг дээр бол. Тэрэнтэй адилхан халамжийн мөнгөнөөс авна гэвэл улсын төсөв бүх хувийн салбаруудад үүрэг гүйцэтгэсэн гээд мөнгө өгөөд байвал ачааллыг нь даахаар байна уу, үгүй юу, энийг тооцож үзсэн үү?

Гуравдугаарт, энэ хуулиуд Төрийн албаны хуулин дээр ч орсон, бусад салбар хуулиуд дээр ч орсон, 25 жилээс дээш ажилласан сум, хороонд, тэгээд нийгмийн ажилтан гэж байгаа энэ хуулин дээр. Төрийн албан хаагчдыг тэтгэвэрт гарахад нь 12 сараас доошгүй сарын цалин, тэтгэмж өгнө гээд заачихсан байдаг. Энийг бас хассан байгаа юм. Тэгэхээр бусад төрийн албан хаагчдынхыг хасаагүй, энэ нь бүр хасагдчих юм бол бас л тусгайлаад, онцгойлоод аваад үзсэн ийм юм байх юм. Энийг цааш нь шинэ  хуулин дээр би олж харахгүй байгаа юмуу, суусан юм болов уу, үгүй юм болов уу, бүр зориуд хасч байгаа юм болов уу?

Нөгөө талаар, нийгмийн ажилтныг мэргэшүүлэх асуудал, Нийгмийн халамжийн хуулийг сурталчлах асуудал гээд байгаа юм. Тэд нарыг бас хуульнаас хассан байгаа юм. Тэгээд өөр юман дээр байгаа юмуу, дараагийн хуулин дээр ямар хэлбэрээр суусан юм бэ? бүр хасч байгаа юмуу, нийгмийн ажилтнаа бэлтгэхгүй юмуу, сургахгүй юмуу гэсэн юмнууд гарч ирэх жишээтэй.

Дараа нь, сонгон шалгаруулалтаар халамж хүртээх, зайлшгүй хүртэх ёстой айл өрхийг тодруулна гэчихсэн байгаа юм. Энэ дээр чинь тусгай баг орж тодруулах юм байна. Танай дээр урд нь зөндөө судалгаа байгаа, хийгдчихсэн байгаа, төрөл төрлөөрөө байж байгаа. Энэ судалгаа чинь нэгдүгээрт болохгүй байгаа юмуу, хоёрдугаарт энийг хийхэд мэргэжлийн улсууд нь хийвэл арай илүү үр дүнтэй байхгүй юмуу. Тэр нэр дурдсан багийн улсууд чинь ямарч тэр талын ойлголт байхгүй улсууд шүү дээ. Тэгээд зөв тогтоогдоно гэж үзэх үү, буруу тогтоогдоно гэж үзэх үү, сүүлд нь маргаан юм нь энэ байгаагаасаа илүү гараад байх юм биш биз дээ гэсэн ийм хэдэн асуулт байна.

Бусдыг нь хэлэлцэхээр шийдвэл хэлэлцүүлгийн явцад асууя, нэлээн асуулт гармаар юм байна лээ, энэ дээр чинь. Маш олон асуудлууд байгаа юм, халамжийн төв гэхэд одоогийн байгаа Батсүмбэрт байгаа халамжийн төвөөр бодох юмуу, шинээр өндөр хөгжилтэй орнуудад байдаг улсуудын халамжийн төвөөр бодох юмуу гээд зөндөө юмнууд цаана нь байх шиг байна. Ийм хэдэн зүйл дээр хариулт авъя.

Д.Арвин:-Ганди сайд

Т.Ганди:-Ерөнхийдөө энэ  хуулийг яг хэрэгцээтэй хэсэгт нь өгөгдөж байгаа мөнгөний хэмжээ, тусламжийн хэмжээ бүх зүйлүүдийг арай жаахан бодитой, амьжиргааны баталгаажих түвшинд хүрэхүйцээр ийм байдлын үзэл баримтлалаар хийгдсэн. Одоо жишээлбэл, асрамжийн үйлчилгээ авч байгаа хүмүүсийн түвшинд харьцангуйгаар хэвтрийн хүн асарч байгаа ч байдаг юмуу, өнчин хүүхэд асарч байгаа ч байдаг юмуу, тийм хүмүүсийн түвшинд 24000 төгрөгийн асрамжлалийн тэтгэмж авч байгаа шүү дээ. Энийг ядахдаа 41-50 мянган төгрөг болгоё. Амьжиргааны баталгаажих доод түвшингийн 2-ны 1-тэй дүйцэхүйцээр шахуу ийм байдлаар дээш нь татаж, асрамж, халамж шаардлагатай хэсгийнхээ амьжиргаанд хүрэх халамжийн үр дүнг сайжруулъя гэсэн үзэл баримтлалаар хийгдсэн юм. 

Нөгөө талаас түлээ нүүрсний мөнгө гэж байдаг. Ер нь энэ хуулийн үзэл баримтлал дотор юу гэж орж байгаа вэ гэхээр энэ халамжийн сангаас өгөгдөж байгаа тодорхой нэр төрлийн тусламж үйлчилгээнүүд хэт их жижгэрсэн, маш их түгээлт тархаалттай, үйлчилгээ үзүүлж байгаа байгууллагадаа ч хүндрэлтэй, хяналт тавих нөхцөл ч муутай, тухайн хүнд очоод үр дүн нь ч төдийлөн сайн биш ийм маш олон төрлийн үйлчилгээнүүд байгаа юм, 66 нэр төрлийн. Энэний гол зүйл дотор түлээ, нүүрсний асуудал ордог. Түлээ нүүрсээ халамжийн ямар нэгэн тусламж, тэтгэмжид нэг төрөл зүйл болгоод ороход энэ хууль маань өөрөө ерөнхий үзэл баримтлалтайгаа юмуу, бусад хуулиудтай зөрчилдсөн юмнууд харагддаг.

Жишээлбэл, орон сууцанд амьдардаг ядуу иргэн түлээ нүүрс авдаггүй, тэгэхдээ орон сууцны халаалтын мөнгөнөөс чөлөөлөгддөггүй гэхчлэн байсан. Энэ асуудлаар та бүхэн санаж байгаа байх, Цэц дээр хүртэл маргаан очиж байсан. Ийм учраас түлээ, нүүрс гээд хэн нэгэн хүний шахааны хөлдүү мод, чулуужсан нүүрс, янз бүрийн түвшинд чанаргүй ийм бүтээгдэхүүнээр дамжуулан үйлчлэх ажиллагаа явагдаж байсан энэ зүйлийг ерөнхийдөө цэгцлээд түлээ нүүрсний оронд түлээ нүүрстэй дүйцэхүйцээр тодорхой мөнгөн хэмжээний тэтгэмжийг дээр нь бий болгоод өгчихье гэж байгаа юм. Энэ бол илүү үр дүнтэй. Яагаад гэхээр хэн нэгэн хорооны даргын үзэмжээс, хэн нэгэн нийгмийн ажилтны үзэмжээс, ямар нэгэн байдлаар олгогддоггүй байсан, эс олгогддог байсан, чанаргүй байсан түлээ нүүрсний оронд ерөөсөө хуульчилсны дагуу жижиг мөнгөн тэтгэмжүүд нь өөрөө өөрсдөдөө очно, илүү үр дүнтэй. Ингэж бодож байгаа юм. 

Энэ дээр хөгжлийн бэрхшээлтэй иргэдэд бас түлээ нүүрсний мөнгийг маань яагаад алга болгочихов гэж бас асууж байгаа. Тийм учраас ядуу иргэнийхээ, ядуу иргэн дотор хөгжлийн бэрхшээлтэй иргэд маань тэр чигээрээ шахуу орж байгаа. Энэ ядуу иргэний нэмэлт тэтгэмжийн асуудлын хүрээнд түлээ нүүрсний тусламж маань мөнгө болоод очиж байгаа гэж ойлгох ёстой. 

Ерөнхийдөө халамжийн төвүүдийн санхүүжилтийн дэмжлэг авна гэсэн. Энэ дээр Баярсайхан дарга сонссон уу, хариулах уу?

Дараагийнхыг нь би хариулъя. Ерөнхийдөө ийм чиглэл рүү бас явж байгаа юм. Монгол Улс насжиж байна гэж Дэлхийн эрүүл мэндийн байгууллагаас судалгаагаар гаргаж байгаа. Бид нар 1960 оны хүүхдүүд яг энэ хүн амын суурь пирамидаар аваад үзэх юм бол 60 оны хүүхдүүдийн үр хүүхдүүд овоо тэлэлттэй байсан энэ хэсэг маань залуужих хандлага руу ороод 60 оны хэсэг маань тэр чигээрээ насжих хандлага руу орж байгаа ийм процесс. 2015 оноос, 2020 оноос эхэлнэ. Нийт хүн амын 30-аас дээш хувь нь насжилтын бүтэц рүү орж байгаа, насжих процесс руу орж байгаа. Тэгэхээр энэ насжилтын стратеги гэж юм Нийгмийн хамгаалал, хөдөлмөрийн яам гаргасан. Угтаж бэлтгэл ажлуудыг хангах, грентологи, гриторийн үйлчилгээ үзүүлэх, нийгэмд ганцаарддаг, урт удаан наслахад нь тусламж, дэмжлэг үзүүлдэг, нийгэмшүүлдэг энэ үйл ажиллагааг ганцхан төр дийлэхгүй.

Тийм учраас төрийн чадавхижсан, мэргэшсэн энэ үйл ажиллагааг аваад явах чадамжтай эмч нар, бүлэг хүмүүсийн оролцоотой нөхөрлөл ийм байгууллагуудаар төрийн үйлчилгээг гүйцэтгүүлэх энэ хэлбэрүүд бий болно. Ганцхан Батсүмбэрийн ахмадын асрамжийн газар бол зөвхөн энэ нөхөн сэргээх үйл ажиллагаа өгөхөөсөө илүүгээр зүгээр л түр байршуулаад байгаа газар шүү дээ. Тэгэхээр нэмэлт үйл ажиллагааг дандаа мэргэжлийн эмч, мэргэшсэн улсууд энэ төрийн үйлчилгээг тодорхой гэрээгээр стандартыг хангаж байж төрөөс санхүүжилт авч байж хийнэ. Энийг чанар, стандарт, хийх үйл ажиллагаа, худалдан авах зүйлийг нь энэ хуулиараа зохицуулна гэж байгаа юм.

Иймэрхүү байдлаар шинэ төрлийн нийгмийн үйлчилгээнүүдийг бий болгохгүй бол болохгүй байна. Жишээлбэл, хэвтэрт байгаа хүнийг харж асрах, ямар нэгэн байдлаар гэрийн тэр эмчилгээ үйлчилгээ үзүүлэх, сэтгэл зүйн зөвлөгөө өгөх ч байдаг юмуу, нийгмийн ийм туслах үйл ажиллагааг дандаа хувийн хэвшлийн, тэгэхдээ мэргэшсэн, чадавхижсан, стандартын шаардлага хангасан байгууллагуудаар гүйцэтгүүлж байж төрийн ачааллыг бас жигдлэх, энэ ажилгүйдлийг бууруулах, маш олон ажлын байр бий болгох ийм нөхцөлүүдийг энэ халамжийн хуулиар бас бий болгож өгч байгаа юм.

Д.Дондог:-Наадах чинь олон гарч ирнэ шүү дээ.

Т.Ганди:-Тэгнэ. Тэгэхдээ энэ дээр одоо энэ хууль маань үзэл баримтлалын хувьд хийгдэж байгаа. Ганцхан төрийн төсвөөс юмуу, шууд бүх үйл ажиллагааг нь төсөв санхүүжүүлнэ гэвэл даахгүй. Тэгэхээр энэ дотор жижиг төлбөрийн асуудал гарч ирнэ. Дээрээс нь эрүүл мэндийн юмуу, нийгмийн даатгалын жижиг хэсэг орж ирнэ. Дээрээс нь ямар нэгэн байдлын нийгмийн чиглэлийн дэмжлэг үзүүлэх, фонд, тусламжийн байгууллагуудын туслалцаа авч болно. Иймэрхүү байдлаар санхүүжилтийнх нь цөмийг босгохгүй бол болохгүй. Жишээлбэл, хэн нэгэн хүн хүнд өвчтэй ээжийгээ ямар нэгэн байдлаар тодорхой хэмжээгээр грентологийн үйлчилгээнд хамруулахаар өөрөөсөө 10 хувийг нь төлөх, төрөөс 70 хувийг нь төлөх, эрүүл мэндийн даатгалаас 10 хувийг нь төлөх гэх мэтчилэн ийм санхүүжилтийн бүтэцтэйгээр хийх үзэл баримтлал байгаа юм.

Н.Аюуш:-Нийгмийн ажилтан тэтгэвэрт гарахад өгдөг нэг удаагийн мөнгөн тэтгэмжийн тухайд бол одоогийн нийгмийн ажилтнууд бүгд төрийн жинхэнэ албан хаагч болчихсон. Тийм учраас 36 сарын тэтгэмжид хамрагдаж байгаа учраас, энэ нь давхардаж байгаа учраас хасагдаж байгаа.

Нийгмийн ажилтны сургалт байгаа. Зүйл заалт нь жаахан хойшоо, урагшаа орсон, эрэмбэ дараалал нь өөрчлөгдсөн учраас тэгж хараад байх шиг байна. Одоо шинэ хуулийн 8.2.6-д нийгмийн ажилтныг мэргэшүүлэх, сургалт, бүртгэл мэдээллийн нэгдсэн тогтолцоо бүрдүүлэх, шинэчлэхтэй холбогдсон зардлыг нийгмийн халамжийн сангаас гаргана гээд заачихсан явж байгаа. 

Халамж шаардлагатай өрхийн мэргэжлийн баг тогтооно гэсэн. Энэ бол орлого орлуулан тооцох аргатай холбоотой, яг асуулгыг нь авах юм шүү дээ. Асуулгыг нь аваад тэр асуулгын дагуу цуглаж ирсэн тоон мэдээллийг компьютерийн аргаар боловсруулаад энэ өрх бол ийм хэмжээний юм байна гэдэг үнэлгээг нь хийх. Тэндээс хэдий ямар түвшинд үнэлэгдсэн айл байна гэдгийг нь тасалж аваад ямар үйлчилгээ энэ хүнд үзүүлэх вэ гэдэг нь халамжийн байгууллагын, Засгийн газрын өөрийнх нь бодлогын хэсэг байх юм. 

Д.Дондог:-Би нэг зүйл тодруулчихъя. Саяны энд хэлсэн нь би мөнгө зарах юмыг бодоод байна л даа. Тэгэхээр сонгон шалгаруулалт хийх улсуудад чинь дахиад мөнгө зарах болж байгаа юм. Хуулин дээр чинь 2, 3 зөвлөл гээд. Зөвлөлийн гишүүдэд бас л мөнгө өгөх юм байна лээ. Нөгөө зохион байгуулалтынхаа юман дээр нэлээн мөнгө зараад, нөгөө улсад очих юм багасчих вий, ядуу амьжиргааны түвшин доогуур байгаа тэр улсад очих юм нь багасчих вий гэдэг утгаар асуугаад байгаа юм.

Хоёрдугаарт, хуулиас харахад өрхөөр нь олгох учраас хөдөлмөрийн чадвартай иргэд энэ өрхөд чинь байна. Өрх толгойлсон ч бай, бүтэн өрх ч бай, эсвэл хөдөлмөрийн чадвартай хүүхэдтэй айл байдаг. Тэр улсууд бол энэ халамжийн тэтгэвэр хүртээд суугаад байх, дараа нь энэ халамжаас гарах сонирхолгүй болох, энэ рүү орох сонирхол нэмэгдээд байх ийм нөхцөл бүрдэх юм биш үү. Тэгэхээр зэрэг миний бодож байгаагаар ийм хөдөлмөрийн чадвартай өрхөд тодорхой хэмжээгээр нийтийг хамарсан ч байдаг юмуу, тухайн хороо, захиргаа, багийн зохион байгуулалттай ажилд оролцуулж байж тэтгэвэр юмыг нь өгдөг тийм нөхцөл суулгачихвал болохгүй юмуу. Тэгэхгүй болохоор зэрэг бэлэн нэг хэсэг улсыг урд нь дандаа болохгүй, дандаа тийм нөхцөлд мөнгөн тэтгэмж авдаг юмуу, эсвэл хөдөлмөрийн бэрхшээлтэй, эсвэл ахмад настай гээд харахгүй хүнгүй гээд тийм нэрээр хүн нэг бүрээр хийдэг байсан. Одоо бол гэр бүлээр нь олгохоор зэрэг тэр гэр бүл дотор чинь хөдөлмөрийн чадвартай улсууд ороод ирж байна шүү дээ, дахиад нийгмээс халамж авах гээд.

Т.Ганди:-Төсвийн өөрчлөлтийг бодсон. Төсвийн өөрчлөлт одоо ингээд Монгол Улсын нийт төсвийн 623 орчим тэрбум төгрөгийн задаргааг сайн харах юм бол нийтдээ давхардсан тоогоор 7 сая орчим хүнд оногдож байгаа. Гэтэл бид нар 7 сая биш. Хамгийн гол нь энэ давхардлыг нэг хүнд очиж байгаа нийгмийн хамгааллын давхардсан үйл ажиллагааг яаж оновчтой, үр дүнтэй хэлбэрээр төсвийн хуваарилалтыг хийх вэ гэдэг дээр 2, 3 хувилбараар бид нар бодсон. Ингээд Монгол Улс нийтдээ 700 мянга орчим өрхтэй. 700 мянга орчим өрхийн тодорхой хэмжээ нь ерөөсөө ямар нэгэн орлого байхгүй, ямар нэгэн орлоготой дүйцэх зүйл байхгүй хэсэг нь юу юм бэ гэдгийг бас олж тооцож байгаа. Ингээд хамгийн ядуу хэсэг маань гарч ирнэ. Энэ хэсэг дээрээ очих төрийн үйлчилгээнийхээ хэлбэрүүдийг их оновчтой болгох талын асуудлуудыг сая ингээд хийгээд дуусч байгаа юм.

Ерөнхийдөө 99.3 орчим тэрбум төгрөгний нэмэлт ачаалал ирнэ. Энэ нь юу юм бэ гэхээр та нар нөгөө халамжийн шинэчлэл хийнэ гэсэн яасан бэ, энэ 623 тэрбум төгрөг чинь багадчихаа юу? Ерөнхийдөө төсвөө дотроо хумь гэсэн чинь дахиад мөнгөний эх үүсвэр хэрэгтэй байна шүү дээ гээд ингээд хэлэлцүүлгийн түвшинд янз бүрийн зүйлүүд асууж байна лээ л дээ. Тэгээд юу гэж тайлбарлах гэж байна вэ гэхээр нэгдүгээрт, өнөөдрийн нийгмийн амьжиргааны баталгаажих доод түвшингээс доогуур, амьжиргааны баталгаажих доод  түвшингээс дээгүүр, дундаж хэсэгтээ амьдралын хэсэг нь 3-ны 2-ыг бүрдүүлээд байгаа юм. Тэгэхээр энэ хэсгийнхээ өгөгдөж байсан хэсгийн төсөвт мөнгө юмуу, тодорхой үйл ажиллагаанаас шууд ханалт хийнэ гэдэг бол асар том эрсдэл бий болгоно, ядуурлын хүрээг тэлнэ гэж үзэж байгаа.

Тийм учраас энэ тодорхой үйл ажиллагааг царцаасан, арай жаахан оновчтой хэлбэр лүү оруулаад ядуу хэсэг дээрээ нэмэлт халамжийн тэтгэмжийг нэмэгдүүлэх, тодорхой шинэ нэмэлт үйлчилгээнүүдийг явуулахад нийтдээ 100 орчим тэрбум төгрөгний нэмэлт ачаалал ирэх юм байна гэж тооцсон. Энэ нь хэдийгээр харахад нэлээн мөнгө байгаа боловч ер нь Монгол Улсад бий болчихсон нийгмийн хамгааллын системийг шинэчлэх, реформ хийх, халамжийн шинэчлэлийн шинэ суурь харилцааг бий болгоход гарах зардал гэж олон улсын санхүүчид бас үзэж байгаа юм.

Ингээд ерөнхийдөө төсвийн хувьд 623 тэрбум төгрөгний 7 сая хүнд хүрч байгаа энэ үйл ажиллагааг ерөөсөө 66 нэр төрлийн үйл ажиллагааг л 17 нэр төрлийн үйл ажиллагаа болгож базна гэсэн үг. Жишээлбэл, нүдний шил өгдөг, таяг өгдөг, янз бүрийн юм өгдөг. Тэдгээрийг нь бүгдийг нь ерөнхийдөө хэрэгцээтэй хэсэг рүү нь тодорхой хэмжээгээр үнэт цаасны хэлбэр юмуу, тодорхой хэмжээгээр бүтээгдэхүүн авах эрх бий болгоод эмнэлэг, магадлал, амьжиргааг дэмжих зөвлөлийн янз бүрийн юугаар авч байх, хэрэгцээтэй хүн нь. Тэрнээс түгээмэл ингээд тархаагдаад байхгүй. Ийм хэлбэрүүдийг бас бий болгож байгаа юм.

Ер нь маш олон зөвлөлүүд бий болж байна гэж байна. Тэгэхээр энэ зөвлөлүүд хуучин байсан зөвлөлүүд байгаа. Тэгэхээр зөвлөлүүдийнх нь үйл ажиллагааг үйл ажиллагаа, үзэл баримтлалынх нь хүрээнд шинэчлэл  хийж өгөхгүй бол өнөөдөр бүх зүйл толгой дээрээ, орон нутгийн хэмжээнд эрх мэдэл их багатай, шийдвэрлэх асуудал их бага, сумын түвшинд, багийн түвшинд, ядуу иргэдийнхээ үйл ажиллагааг дэмжээд явуулчих, мөнгө зарцуулчих, тендер зарлачих ийм зүйлүүдийн эрх мэдэл их багатай. Тийм учраас энэ түвшиндээ зөвлөлүүдийнх нь дотоод үйл ажиллагааны шинэчлэлүүдийг бас хийнэ гэж оруулж ирж байгаа.

Д.Арвин:-Бямбацогт гишүүн
З.Алтай:-Өөр юм асуусан юм биш үү. Наад олон сул тэтгэмж авч байгаа амаа ангайсан улсууд бий шүү дээ. Наадахыг чинь нийгмийн хөдөлмөр юунд оролцуулж болдоггүй юмуу, түүний дагуу наад мөнгийг нь өгдөг хэлбэрт оръё гэж. Өчигдөржингөө бид нар уулзахад Аюуш гуайтай чинь ярьсан шүү дээ. Ерөөсөө сонсож хүлээж авах сонирхол байхгүй байгаа байхгүй юу. Хэрэггүй ээ, ямар ч юм хэрэггүй мөнгийг нь өгчихье гэдэг сэтгэхүйгээр одоо явж болохгүй шүү дээ. 

Т.Ганди:-Уучлаарай, Алтай гишүүн ээ, би жаахан ачаалалтай байгаад энэ асуудлыг анзаарсангүй. Дахиад хариулъя. Тэгэхээр би хэллээ. Хуулийг нэлээн нухсан. Байнгын хорооны гишүүдийн түвшинд 2 дахь удаагаа байна уу, саналыг сонссон. Ер нь таны яриад байгаа ерөөсөө ажил хийх чадамжтай, тэтгэмж аваад сурчихсан, ийм сэтгэл зүйд сурчихсан энэ улсуудыг яах юм бэ? ингээд тэтгэмж олгоод байх юмуу гээд. Энэ ямар нөхцөлийн ямар субъектын төлөөлөл, ямар хүмүүст тэтгэмж олгох нөхцөл, болзол байх юм бэ гэдгээ Засгийн газраас баталсан журмаар зохицуулалт хийгээд явъя гэж байгаа. Энэ нь хуулийнхаа 13.3.1-д байгаа. Энэ дээр жишээлбэл, өрх толгойлсон эмэгтэйчүүд болгон нэн ядуу байна гэж байхгүй шүү дээ. Зарим нь амьдралын бололцоотой улсууд байгаа. Хүүхдүүд нь өсч өндийчихсөн, өсч өндийгөөд хоолны захад хүрчихсэн улсууд байна. 

Д.Дондог:-Хөдөлмөрийн чадвартай иргэн байгаа гэр бүлийн тухай байхгүй юу.

Т.Ганди:-Тийм. Энэ дээр бас бид хийж байна. Хөдөлмөр эрхлэлтийг дэмжих тухай хуулиар хөдөлмөр эрхлэх чадамжтай энэ өрхийн түвшинд ядуу гэсэн иргэдийнхээ нөхөрлөлийг яаж бий болгох вэ, тэнд яаж зээлийг өгөх вэ, зээлийн баталгааг хэн бий болгох вэ, хөдөлмөр эрхлэлтийг дэмжих сан зээлийн баталгааг бий болгож тодорхой хэмжээгээр хөдөлмөр эрхлүүлэх нөхцөл, дэмжлэг үзүүлэх ийм хуулийг хийж өгөх шаардлагатай байгаа юм.

С.Эрдэнэ:-Ганди сайд аа, өчигдөр наад ярилцлагыг чинь яриад бид нар энэ асуудлыг арай өөр өнцгөөс тавьсан. Аюуш даргад тавиад наад Аюуш дарга чинь ерөөсөө үг хүлээж авахгүй хүн байна лээ, урдаас бараг л хэрэлдчих гээд. Уулзалтаас гарч ирээд хов жив яриад. Би ганцхан юм асуух гээд байна. Наад тэтгэмж зүгээр аваад суугаад байгаа хүн юугаа авах юм бэ гээд байна шүү дээ. Тэрнийг л тодруулах гээд байна.

С.Бямбацогт:-Эсвэл сайхан ярилцлага, хэлэлцүүлэг хийе л дээ, бүгдээрээ. Ойлгомжгүй байгаа бол.

Гишүүдийн ярьж байгаа зөв байхаа. Би аль болох асуух гээд оролдъё. Хуучин халамжийн хууль маань бас л нөгөө хавтгайрсан халамжийг дэмжсэн, цэцэглүүлсэн тийм хууль байсан. Сайд хэлж байна, 7 сая иргэн халамж авдаг, 2 сая 700 мянган хүнтэй. Халамж,  хамгаалал.

Т.Ганди:-Нийгмийн хамгааллын зардал тэр чинь.

С.Бямбацогт:-Тийм, нийгмийн хамгаалал. 2 сая 750 мянган хүнтэй, түүний 2 сая  нь ямар нэгэн байдлаар төрөөс халамж үйлчилгээ хүртдэг тоо байж байгаа. Ийм болчихсон. Эрүүл оюутан тахир дутуугийн группт орчихсон, группийн мөнгө авдаг. Хувийн байшинтай мөртлөө ядуу гээд нэн ядуу өрхөд орчихоод нийгмээс халамж авдаг. Хувийн машинтай таксинд явдаг мөртлөө ажилгүй гээд халамж авдаг. Ийм л болчихсон байгаа шүү дээ, өнөөдөр. Ийм болчихсон хуулиа өөрчилье, сайжруулъя, яаж сайжруулах вэ гэдэг бодлогын асуудал бид нар ярьж байгаа, бүтэн хоёр жил ярьж байна. Одоо орж ирж байна энэ асуудал. Энийгээ шийдэхгүй бол. Ерөөсөө ажил хийдэг хүнээ дэмжсэн бодлого оруулж ирээчээ. Хавтгайрсан халамжаа цэгцлээсээ гэдэг асуудал ярьж байсан. Одоо орж ирж байгаа хууль нь үндсэндээ 623 тэрбум төгрөгний хавтгайрсан халамж өгдөг байсан бол 100 тэрбумаар нэмэгдэнэ, 66 нэр төрлийнх байсан бол 17 нэр төрлийнх болно, үнэхээр шаардлагатай иргэдэд нь энэ халамж нь нэмэгдэнэ, еще нэмэгдүүлэх шаардлага байна гэж байна. Шаардлагатай иргэдэд нэмэгдүүлэх.

Тэгэхээр шаардлагатай иргэдэд нэмэгдүүлнэ гэхээр эргээд л нөгөө хүн болгон еще их халамж өгдөг болж байгаа юм чинь тэрнээс аль болох хүртэхийг л бодно. Энэ бодлого чинь энэ хуулиндаа орж ирэхгүй байгаа юм биш үү гэдэг дээр гишүүд асуудал яриад байх шиг байна. Эндээ яаж оруулах ёстой юм, яаж ажил хийдэг хүмүүсээ дэмжих ёстой юм бэ, яаж энэ халамж авдаг хүмүүсийг цөөрүүлэх вэ. Үнэхээр шаардлагатай, хүрэх ёстой эзэнд нь яаж хүргэдэг болгох юм бэ, тэр зорилтот бүлэг рүү нь. Тэгэхгүй багийн Засаг даргатайгаа найз, хорооныхоо Засаг даргатай найз, тэгээд халамжийг аваад ажилгүй мөртлөө ажил хийж байгаа хүнээс илүү амьдраад байгаа шүү дээ, хүмүүс. Энэнд чинь ард иргэд бухимдаад байгаа юм. Ажил хийхгүйгээр хүн амьдарч болдог юм байна, халамж аваад.Ажил хийсэн хүн нь ядраад зүдрээд улам ядуу амьдралтай болоод байдаг юм байна гэдэг ойлголт чинь  нийгэмд газар авчихаад байгаа шүү дээ.

Үүнийг шийдэхийн тулд яаж хүнийг хамгаалах, хүнийг халамжлах, хүнийг хөгжүүлэх энэ бодлогоо уялдуулах ёстой. Үнэхээр сайхан амьдаръя, ажил хийе гэж байгаа хүмүүсээ дэмжье. Үнэхээр эрсдэлтэй бүлгүүдээ хамгаалъя, ядуу болохоос нь. Үнэхээр ядуу улсуудаа бид нар халамжилъя. Энэ бодлого чинь уялдахгүй болохоор хуулин дээр гишүүд асуугаад байна л даа. Хариулт чинь хангалтгүй байна гээд. Энэ тал дээр нэг хариулаад өгчихөөч.

Т.Ганди:-Би хариулахыг хичээе. Ойлголтын зөрүү байна Бямбацогт гишүүн ээ. Ойлголтын маш том зөрүү байна. Бид нар ойлгуулж чадахгүй байна. Ганцхан яам ажиллаагүй, олон улсын санхүүчид, ядуурлын түвшинд ажиллаж байсан мэргэжилтнүүд, эдийн засагчид ажилласан. Энэ дээр ерөөсөө би түрүүнд бас сайн ойлгомжгүй хэлчихлээ. Энэ хууль бол нэн ядуу, ядарсан хэсэг рүү, өөрийнхөө чадлаар амьдрах аргаа олохгүй байгаа хэсэг рүү чиглэсэн фокусчилсан хууль. Тэрнээс биш дунд хэсэг юмуу, нийтийг хамарсан хүмүүст зориулагдсан хуулийн үзэл баримтлал бишээ. Ерөнхийдөө дунд хэсгээ яаж хамгаалах юм бэ, яаж ажил хийж байгаа чадамжтай улсуудаа хамгаалах юм бэ, төрийн бодлого ийм тодорхой хэмжээнд үзэл баримтлалаа оновчтой болгож өгөөчээ гэдэг асуудлыг бид нар бас бодсон. 

Энэ нь юу юм бэ гэхээр Хөдөлмөр эрхлэлтийг дэмжих тухай хууль маань ганцхан ажилгүй иргэнийг дэмжих хууль биш, ажилтай, ажлын байраа хамгаалахыг зорьж байгаа, тодорхой хэмжээний аж ахуй эрхэлж байгаа, энэ аж ахуйгаа эрсдэлд оруулахаас хамгаалж байгаа, мөн ажилгүй гэх мэтчилэн цогц утгаар нь хамарсан ийм хуулийн төсөл тусдаа явж байна. Өнөөдрийн байдлаар 623 тэрбум төгрөг маань халамжийн мөнгө бас бишээ. Бид нар яг ингээд ойлголтынхоо зөрүүн дээр жишээлбэл, сайд буруу хариулаад ч юмуу, ойлгомжгүй хариулдаг юм шиг байгаа юм. Сэтгүүлчид буруу бичээд ерөөсөө Монгол Улсын төсвийн 623 тэрбум дээр дахиад 100 тэрбум төгрөг оногдох нь ээ гээд ингээд нийгмийн сэтгэл зүйд буруу нөлөөлөөд байгаа юм. 623 тэрбум төгрөг маань нийгмийн хамгааллын зардалд явж байгаа энэ мөнгө байна. Энэн дээрээсээ халамжийн хэсгийнхээ юуг оновчтой болгохгүй бол болохгүй нь ээ, фокусчилж авъя гэж ингэж үзэж байгаа юм. Ийм байдлаар хэрвээ фокусчлаад аваад үзэх юм бол энэ нэн ядуу, ерөөсөө өөрөө өөрийгөө аваад явж чадахгүй, хүнд өвчтэй, эсвэл хөгжлийн бэрхшээлтэй, эсвэл өнчин ийм улсуудад зориулсан үйл ажиллагаа маань нэлээн оновчтой болох юм. 

Тийм учраас халамжийн хууль бол өөрөө нэн ядуу, ядуувтар хэсэг рүү зориулсан үйл ажиллагааг оновчтой болгох гэсэн хууль юмаа гэдгийг би бас зориуд хэлье гэж бодож байна.

С.Бямбацогт:-Та сая 623-ыг нийгмийн хамгааллын зардал юмаа гэж.

Т.Ганди:-Бишээ. Нийгмийн хамгааллын зардал дотор цалин орно, хөрөнгө оруулалт орно.

С.Бямбацогт:-Тэгвэл халамжийнх нь хэд юм бэ? тэрнийгээ хэлээд өгчих л дөө. Түрүүнд таны 623 тэрбум байсан энэ хууль батлагдах юм бол 100 тэрбумаар нэмэгдэж байгаа гэж хэлээд энд сууж байгаа бүх хүмүүс тэгж ойлголоо. Сэтгүүлчид, гишүүд бүгдээрээ.

Т.Ганди:-Би энэ тоон дээр маргамааргүй байна Бямбацогт гишүүн ээ. Би танаас уучлалт гуйлаа. Уучлаарай, би буруу хэлсэн байна. Буруу ойлгуулсан байна. Тэгэхээр ер нь нийгмийн халамжийн сан өөрөө харьцангуйгаар 100 тэрбум төгрөгөөр нэмэгдэх юм. Тэгэхээр өнөөдөр нийгмийн халамжийн санд хамрагдаж байгаа хүмүүсийн тоо бол хөрөнгийн хэмжээнийх нь хувьд 2010 онд нийтдээ 53 тэрбум 598.6 сая төгрөг. Халамжийн чиглэлээрээ. Энэ дээрээ л нэмэгдүүлэх гээд байгаа байхгүй юу. 99 тэрбум.

Би ингэж хэлсэн, ерөнхий үзэл баримтлалаар Дондог гишүүн асуусан шүү дээ. Энэ дээр юу гэж асуусан бэ гэхээр нийтдээ энэ үзэл баримтлал чинь оновчтой, яг эрсдэлтэй хэсэг рүүгээ чиглэж чадаж байна уу, хөдөлмөрийн чадвартай улсууд руугаа энэ нийгмийн халамжийн зардал чинь тархаагдаад байгаа юм биш биз дээ гэж асуусан. Тийм учраас хөдөлмөрийн чадвартай улсууд, ерөөсөө нийгмийн халамжийн, нийгмийн хамгааллын зардал өөрөө ийм байдаг юм, энийг нь ингээд нийт хүнд давхардлаар нь аваад үзэх юм бол 7 сая орчим хүн гарч байна. Энэ нь юу юм бэ гэхээр заавал нэг хүн халамжийн тэтгэмж аваад, дээрээс нь оршуулгын зардал аваад, дээрээс нь тэргэнцэр аваад, дээрээс нь нүдний шил аваад ч юмуу, иймэрхүү үйл ажиллагааны зардлууд давхардаад яваад байгаа байхгүй юу. Тэгэхээр энийг л фокусчлаад авч нэн ядуу, өөрөө өөрийгөө тэжээх чадвар байхгүй, хөдөлмөр эрхлэх чадвар байхгүй хэсэг рүүгээ чиглүүлсэн бодлого гэж хэлэх гэж байна.

С.Бямбацогт:-Тодруулъя. Түрүүнд Дондог гишүүн ч асуусан, гишүүд маань ч асуугаад байгаа юм. Гол асууж байгаа юм нь үнэхээр хувийн байшинтай мөртлөө ядуу гэж бүртгүүлчихээд халамж авдаг, хувийн машинтай мөртлөө халтур хийгээд орлоготой амьдардаг мөртлөө ажилгүй гээд бүртгүүлж халамж авдаг. Үүнийгээ энэ хуулиар яаж цэгцлэх гээд байгаа юм бэ гэсэн та түрүүнд хариулахдаа Засгийн газар өөрөө энэ тодорхой журам гаргаж батлуулж хэрэгжүүлнэ гээд байгаа юм.

Т.Ганди:-Үнэхээр тийм асуудал байгаа. Одоо ер нь мэдээллийн сан эд нараа сайн бүрдүүлж авахгүй бол жижигхэн жишээ л дээ, энэ бол хүний хөгжлийн сангаас тодорхой хэмжээний хувь хишиг тараах асуудал дээр гэхэд бичиг баримтын зөрчлөөсөө үүдээд 78 хүн давхардуулаад авчихсан байгаа байхгүй юу. Тэгэхээр ийм зөрчил байна. Тийм учраас хяналтын, мэдээллийн системээ, мэдээллийн сангаа сайн бэхжүүлж авахгүй бол ямар ч сайн хууль гараад хууль чангарах тусам хулгайчийн арга нарийсдаг гэдэг үг байдаг шүү дээ. Тэрэнтэй адилхан ямар нэгэн байдлаар сиймхийг далимдуулаад давхардал авчихдаг, хууль гажуудуулчихдаг үзэгдэл арилахгүй байна. Тийм учраас мэдээллийн сайн сантай болох гэж бид нар бас ажиллаж байна.

Манай агентлагийн дарга Баярсайхан хариулна.

Ц.Баярсайхан:-Үндсэндээ 3 багц асуулт асуугаад байна гэж ойлгогдож байгаа.  Нэгдүгээрт, өчигдөр танилцуулган дээр яригдсан байгаа. Нийгмийн туслалцаа зайлшгүй шаардлагатай өрхөд олгох тэтгэмжин дотор хөдөлмөрийн чадвартай иргэн. Энэ бол иргэнд биш өрхөд өгөх учраас чадвартай иргэн байна. Тэгэхээр тэр хөдөлмөрийн чадвартай иргэнд ямар нэгэн болзол нөхцөл тавья болох уу, үгүй юу гээд иймэрхүү асуулт байна. Хуулин дээр бол хөдөлмөр эрхлэлтийн албанд заавал бүртгүүлсэн, ажилгүй гэж бүртгүүлсэн байх ёстой гэсэн нэг заалт байгаа. Олон улсын зөвлөхүүд ярихдаа олон шалгуур тавих юм бол болохгүй гээд. За яахав энийг судалж ярьж байгаад нэгдүгээрт, ажилгүй иргэн гэж бүртгүүлэх ёстой. Бүртгүүлчих юм бол хөдөлмөр эрхлэлтийг дэмжих сангаас авах 9 төрлийн арга хэмжээ, үйлчилгээ авах эрх нь нээгдчихэж байгаа юм. Дээр нь зайлшгүй нийтийг хамарсан ажил ч гэдэг юмуу, ямар нэгэн нийгэмд тусдаа хөдөлмөр эрхэлснийг нотолсон байх гэдэг заалтыг оруулчихад болохгүй юм байхгүй. Тэгэхдээ энийг ажлын хэсэг дээр бас сайн ярих байхаа гэж бодож байна.

Хоёрдугаарт, мөнгө төгрөгний асуудал яриад байна л даа. Одоо бол нийгмийн халамжийн сан маань 98 тэрбум төгрөг байгаа, үүн дээр нийгмийн дэмжлэг туслалцаа зайлшгүй шаардлагатай өрх, иргэн гэж хуулинд томъёолсон. Өмнө нь ажлын хэсэг дээр ядуусын тэтгэмж гэж яриад байгаа энэ үйлчилгээ шинээр нэмэгдэх юм. Энэ үйлчилгээнд нийтдээ 80 тэрбум төгрөг л шаардлагатай. Үндсэндээ ингээд үзэх юм бол 178 юмуу 180 орчим тэрбум төгрөг л болох юмаа гэсэн ийм л юм яриад байгаа юм, хамгийн товчоор базаад хэлэх юм бол.

Төгсгөлд нь Бямбацогт гишүүний асууж байгаа асуулт бол тэр таны ярьж байгаа зүйл үнэн. Амьдрал дээр байгаа. Нийгмийн халамжид хэн хамрагдахыг сум, хорооны амьжиргаа дэмжих зөвлөл шийдэж байгаа. 

Хоёрдугаарт, аймаг, дүүргүүд дээр байгаа эмнэлэг, хөдөлмөрийн магадлах комисс шийдэж байгаа, энэ хоёр субъект л хэнийг халамжид оруулахыг шийдэж байгаа. Өөр хэн ч биш. Шийдсэн шийдвэрийг нь нийгмийн халамжийн байгууллагууд бичиг баримт нь бүрдээд ороод ирж байгаа нөхцөлд бүртгээд халамжид хамруулахаас өөр аргагүй. Тийм учраас энэ байдлаас яаж гарах вэ гэхээр одоо яриад байгаа орлогыг орлуулан тооцох аргачлалаар, шинэ аргачлалаар уг философи нь Монгол Улсын бүх өрхийг энэ аргаар судалгаа хийгээд, амьжиргааны түвшинг нь тогтоох. Түвшингий нь тогтоочихоод хамгийн бага түвшингээс нь 150 орчим өрхийг тасдаж аваад, сугалж аваад нийгмийн туслалцаа дэмжлэг зайлшгүй шаардлагатай өрх гэдэгт хамруулах. Энэ нь 3 жилдээ явах юмаа гэж ярьсан даа, өчигдөр бид нар.

Д.Арвин:-Алтангэрэл гишүүн
П.Алтангэрэл:-Би ганц нэг юм асуух гээд байна. Энэ хуулийн хамгийн гол зорилго бол ерөөсөө зорилтот бүлэг рүү нийгмийн халамж, тэтгэвэр, тэтгэмжийг зорилтот бүлэг рүү чиглүүлье гэсэн ийм том зорилт энэ дотор явж байгаа шүү дээ. Тэгэхээр энэ хуулийг уншаад байхаар зэрэг яг тэр зорилтот бүлэг рүүгээ чиглэж чадахгүй байгаа юм шиг надад санагдаад байгаа юм. 4 төрлийн нийгмийн халамж, үйлчилгээ гээд 4 санд л хуваах юм байна л даа. 4 санд хувааж төвлөрүүлээд тэр чиглэл чиглэлдээ үйл ажиллагаагаа явуулах юм байна. Тэгэхээр энэ 4 санд ямар хүмүүс хамрагдах вэ, ямар үйл ажиллагаа явуулах вэ, ямар шалгуур журам үзүүлэлт байх вэ гээд ирэхээр зэрэг бас л нэг тодорхой юм ерөөсөө харагдахгүй байгаа юм. Тэгэхээр энэ зорилтот бүлэг рүү чиглүүлэх тал дээр яг ямар өөрчлөлт хийсэн юм бэ, өмнөх хуулиасаа илүү. Энийг нэг нэг тодорхой ганц нэгхэн жишээгээр хэлээд өгөөч. 

Хоёрдугаарт, ерөөсөө Нийгмийн хамгаалал, хөдөлмөрийн яам шүү дээ. Миний ойлгож байгаагаар бол нийгмийн хамгааллын яам шиг үйл ажиллагаа явуулаад байна л даа. Хөдөлмөрийн бодлого гэдэг чинь өөрөө төрийн хамгийн том бодлого байх ёстой. Тэгэхээр хөдөлмөрийнхөө бодлогыг энэ яам яаж хэрэгжүүлээд байгаа юм бэ? миний бодож байгаагаар бол нийгмийн халамжийн тухай хуулийг ажиллах хүчин гадаадаас авах, гадаадад гаргах тухай хууль, хөдөлмөр эрхлэлтийн тухай хууль, нийгмийн халамжийн тухай хууль гээд энэ гурван хуулийг маш нарийн хооронд нь уялдаа холбоо, зохицолдоотойгоор оруулж ирмээр санагдаад байгаа юм. Тэгж байж энэ өөрөө яг тэр нийгмийн хамгааллынхаа, хөдөлмөрийнхөө бодлогыг тодорхойлсон цогц төрийн бодлого болж хувирах гээд байгаа юм.

Тэгэхээр энэ гурван хуулийг яг хооронд нь уялдуулж, холбогдуулах тал дээр ер нь ямар зохицуулалт хийсэн юм бэ, энэ дээр анхаарч ажилласан юм байна уу, байхгүй юу. 

Нийгмийн халамжийн тухай хуулийг бид нар хэлэлцээд явна л даа. Алийн болгон оруулж ирсэн хуулийг буцаана барина гээд ингээд байхав. Хэлэлцэхдээ энэ дээр анхаарч ажиллах юмнууд зөндөө байна. Яг үнэндээ одоо энэ орж ирж байгаа хуулиар бол яг тэр ядуу иргэд халамж, тэтгэмж шаардлагатай байгаа хүн рүүгээ энэ халамж, тэтгэмжийн бодлого очно гэхэд бас эргэлзээтэй л байна шүү дээ. Бямбацогт гишүүний яриад байгаа өөрсдөө тодорхой хэмжээгээр хувийн хөдөлмөр эрхлээд, бараг төрд ажиллаж байгаа хүмүүсээс илүү ажиллаж байгаа, илүү баян тансаг баян чинээлэг болчихсон хүмүүс рүү энэ мөнгө чинь очоод байгаа юм, яг амьдрал дээр бол. Яг тэр зорилтот бүлэг рүү очихгүй байгаа юм. Яг тэр зорилтот бүлэг рүүгээ очдог тэр бодлогыг энэ хуулинд яг бүр тов тодорхой зааж өгмөөр байгаа юм л даа. Тэгэхээр энийг яг тодорхой зааж өгсөн, ингээд ингээд гарцаагүй энэ зорилтот бүлэг, ядуу хэсэг рүү, халамж, тэтгэвэр шаардлагатай байгаа хэсэг рүү оччих ийм заалт энэ дээр байгаа гэсэн юмыг над бүр тодорхой хэлээд өгөөч.

Т.Ганди:-Зорилтот бүлгийг яаж тодорхойлох вэ гэхээр ерөөсөө зорилтот бүлэг гэж өөрөө хэн бэ гэдгийг тодорхойлох ёстой. Тийм учраас энэ зорилтот бүлэг буюу ядуу иргэн, ядуу өрхийн тодорхойлолтыг гаргаж авахын тулд үндсэндээ орлого орлуулан тооцох аргачлал гээд олон улсын байгууллагын түвшинд хэрэглээд, туршаад үр дүн нь гарчихсан олон оронд хэрэглэсэн ийм аргачлалаар тодорхой бүлгээр гаргаж авч байна. Ингээд орлогогүй болон ерөөсөө ямар нэгэн байдлаар нэн ядуу гэсэн хэсгээ гаргаж авсны дараагаар төрийн өөрийнх нь зайлшгүй халамжилж явж байх ёстой нийгмийн хэсэг байдаг. Энэ нь юу юм бэ гэхээр хөгжлийн бэрхшээлтэй, эсвэл бүтэн өнчин, ямар нэгэн хүн амын тодорхой эрэлт тусгай хэрэгцээтэй ийм бүлгийн хэсэг байдаг. Ингээд зорилтот бүлгээ гаргасан тохиолдолд энэ үйл ажиллагаа маань ямар ямар үйл ажиллагаа юм, зайлшгүй чиглэсэн үйл ажиллагаанууд нь тодорхой байдаг. Энэ нь юу юм бэ гэхээр эрүүл мэндийг нь хамгаалах байдаг юмуу, тодорхой хэмжээгээр эрүүл мэндийн даатгалаас санхүүжүүлдэг байдаг юмуу ийм үйл ажиллагаанууд байна. 

Нэмэлт үйл ажиллагаа юу байдаг юм бэ гэдгийг бид бас гаргаж ирж байгаа юм. Энэ нь юу юм бэ гэхээр улс орон, бүс нутаг, тухайн амьдарч байгаа орчин, хүн амын амьжиргааны түвшингийн чадамж зэрэгтэй уялдуулсан байдлаар энэ зорилтот бүлгүүдээ гаргаж аваад энэ үйл ажиллагаагаа чиглүүлсэн байдлаар хийсэн. 4-хөн сантай, 4-хөн чиглэлээр энэ үйл ажиллагаа явагдсанаар энэ ядуурал буурах уу гэдэг асуудал дээр бас хуулийн үзэл баримтлалын хүрээнд ганцхан нийгмийн хамгааллын яам гэдэг юмуу агентлаг ажиллаад ядуурлыг бууруулахгүй. Хамгийн гол нь энэ хуулиудаа оновчтой болгож өгснөөрөө ядуурал руу чиглүүлэх бүх салбарын бодлогыг, бүх төсвийн бодлогыг уялдуулж байж энэ ядуурлаас гарах, энэ халамжийн үйлчилгээг оновчтой болгох асуудлыг хийнэ гэж бид нар үзэж байгаа юм.

Нөгөө талаас гадаадаас ажиллах хүч авах, гадаадад ажиллах хүч, мэргэжилтэн гаргах тухай хууль, дээрээс нь хөдөлмөр эрхлэлтийг дэмжих тухай хууль, энэ хоёр хуулийг нэлээн ноцолдож байж гаргасан. Ингээд гадаадаас ажиллах хүч, мэргэжилтэн авах тухай хууль Байнгын хороон дээр түр хойшлогдсон эртээд. Хөдөлмөр эрхлэлтийг дэмжих тухай хууль өнөөдөр Засгийн газрын хуралдаанаас гарч байна. Энэ хоёр хуулийг хэлэлцэх түвшинд тодорхой жижиг, нийт үзэл баримтлалын хүрээнд нийцүүлэх юм гарна. Ер нь зарчим нь хоёр өөр хууль байгаа. 

Бид нар гадаадаас ажиллах хүч авах тухай хуулин дээр болж үзвэл ямар нэгэн байдлаар гаднын ажиллах хүчнийг тодорхой хэмжээгээр хязгаарлах, эрэлтийг нь хязгаарлах, хөдөлмөр эрхлэлтийг дэмжих сангийнхаа үйл ажиллагааг фонд нэмэгдүүлэх, өөрсдийнхөө ажилчныг бас нэлээн их хүч хөдөлмөрийг нь шударга үнэлүүлэх талын энэ процедураар ийм хууль хийсэн. Хөдөлмөр эрхлэлтийг дэмжих хууль бол ядуурлыг бууруулах үзэл баримтлалтай шууд авцалдаж байгаа ийм хууль. Яагаад гэхээр нөгөө сангийнх нь үйл ажиллагаа, фонд хэмжээ, зээл олгох, барьцаа, тэр бүх үйл ажиллагааг бас нэлээн уян хатан болгож зохицуулсан. Аймаг, орон нутгийн эрх мэдлийг өргөжүүлсэн. Ийм чиглэлээр хийгдэж байгаа.

Нөгөө талаас энэ хөдөлмөрийн яам уу, нийгмийн  халамжийн яам уу, би таньтай санал нэг байна. Би хуучин Байнгын хорооны дарга байхдаа ч гэсэн энэ асуудал руу бас нэлээн их санаа тавьж, санал хураалгаж явсан.  Хамгийн гол нь өнөөдрийн түвшинд хөдөлмөр эрхлэлтийн бодлого тэргүүлэх чиглэл рүү л явахгүй бол хүн болгоныг халамжлах чиглэл рүү явснаар өнөөдөр одоо нийгмийн хамгааллын тогтолцоо, үзэл баримтлал, төсөв шударга биш хуваарилагдаж байгаа энэ байдал бий болж байна гэдэгтэй би санал нэг байдаг. Ийм учраас энэ салбарыг тэргүүлж байгаа сайдын  хувьд хөдөлмөр эрхлэлтийн бодлогыг тэргүүлэх чиглэл болгоно гэдэг дээр Засгийн газар дээр хөтөлбөр хэрэгжүүлэх гэж байна. Үйлдвэрлэж байгаа бүс нутагт ямар ажлын байр бий болгох вэ, ямар дагасан дэд бүтэц бий болгох вэ, ямар гэр бүлийг дэмжсэн бодлого явагдах вэ гэсэн байдлаар Оюу Толгой болон гэр бүл,  хөдөлмөр эрхлэлтийг дэмжих, ядуурлыг бууруулах дэд хөтөлбөр. Төмөр зам болон гэр бүл, хөдөлмөр эрхлэлтийг дэмжих дэд хөтөлбөр гэхчлэн дандаа ийм параллель нь хөтөлбөрүүдийг боловсруулаад ажиллаж байгаа. Үндсэндээ суурь 4 хуулинд ингээд өөрчлөлт орж байгаа, хөдөлмөрийн хуулиудад.

Н.Аюуш:-Зорилтот бүлгийг категоричилсон хэлбэрээр, өрхөөр гэж хоёр тодорхойлж байгаа гээд байгаа шүү дээ. Тэгэхээр категоричилсон хэлбэрийнх нь бол хуулийн төслийн 3.1.3, 3.1.4, 3.1.5 энэ гурав орж байгаа юм. Хүнд нөхцөлд байгаа хүүхэд, ахмад настан, хөгжлийн бэрхшээлтэй иргэд энэ гурав. Өрхийнх нь болохоор зэрэг 3.1.2-т заасан орлогоор нь тодорхойлж авсан өрх. 

Д.Арвин:-Эрдэнэ гишүүн

С.Эрдэнэ:-Би гурван асуудал дээр л тодорхой асуудал ярих гээд байна. Нэгдүгээрт, зорилтот бүлгийг тодорхойлохдоо өчигдөр танилцуулган дээр ярьсан л даа. Бид нар ч бас саналаа ярьсан. Энэ тодорхойлж байгаа аргачлал чинь зөв юмуу, нэгдүгээрт. Би бодож байна. Хөндлөнгийн их дээд сургуулиудын оюутан сурагчдыг энэ ажилд ашиглана, дайчилна гээд янз янзын л юм ярьж байгаа. Оюутнууд гэдэг чинь эргээд хариуцлага хүлээх субъект мөн үү, биш үү?

Хоёрдугаарт, тухайн хороо, багийн Засаг дарга нар ядуу өрхийг тодорхойлдог ямар юмны зөвлөл билээ, тэр зөвлөлөөрөө хэлэлцээд тодорхойлдог гэж ярьж байгаа боловч,  наад дээр чинь нөгөө л улс төрийн өнгө аяс бас явдаг шүү. Энэ өнөөдөр яг ямар шалгуураар энийг болих юм бэ? Хорооны Засаг даргад таалагдсан хэдэн өрх л хамрагддаг шүү дээ, бусад нь яг тэр зорилтот бүлэгт хамрагдах ёстой өрхүүд хамрагддаггүй л байхгүй юу. Энэ тал дээр яг ямар бодит ахиц өөрчлөлт гарч байгаа юм, энэ хууль батлагдсанаар. 

Хоёрдугаарт, би өчигдөр бас асуусан өнөөдөр дахиад л бас асууя. Түрүүнд бас Дондог гишүүн ч гэсэн энэ талаар асуугаад байх шиг байна лээ. Тойруулаад булзааруулаад хариулаад байх юм. Би хөдөлмөр эрхлэлтийн тухай хуулийн талаар энд яриагүй шүү дээ. Нийгмийн халамжийн тухай хуулийн асуудал. Нийгмийн халамж гэдэг нь яахав тэр олон улсын судлаач, эрдэмтэн, мэргэд ажилласан гэж байна, яг төсөл дагаж орж ирээд, янз бүрийн судалгаа, шинжилгээ хийж байгаа гадаадын хүмүүс чинь бас зарим нь манайхаасаа долоон дор юмнууд байдаг юм шүү, ний нуугүй хэлэхэд. Зүгээр л төслийн мөнгө идэх гэсэн нөхдүүд л явдаг байхгүй юу. Өнөөдөр хөгжиж байгаа болон хөгжчихсөн орнуудын нийгмийн байгууллагын асуудлыг монголдоо авчраад хүчээр аваачиж нийцүүлэх гэж оролдоод байдаг. Өнөөдөр жишээ нь, Германд юу гэдэг юм тухайн сардаа халамж шаардлагатай өрх гэр бүлд 500-600 еврогийн тэтгэмж олгоод, нөгөө талаасаа хөгжчихсөн орон учраас хөдөлмөр эрхлэлтийг нь хориглодог ийм хуулийн заалттай шүү дээ.

Гэтэл манайд өнөөдөр, тэднийх бол угаасаа нийгмийн тодорхой хөгжлийнхөө түвшинд хүрчихсэн улс орон. Тэрнийг авчраад монголын нөхцөлд тааруулах гэж оролдоод байх юм. Өчигдөр Аюуш дарга ч хэлж байна лээ, хуулиараа хөдөлмөр эрхлэлтийн асуудлыг хөдөлмөр эрхлэлтийн хуулиар зохицуулах юм гэж яриад байгаа байхгүй юу. Би энд хөдөлмөр эрхлэлтийн хуулийг ерөөсөө яриагүй. Зүгээр халамж аваад байгаа хөдөлмөрийн чадвартай иргэдийг улс оронд ашигтай, өөрт нь ашигтай, тухайн сум, багт нь ашигтай ямар нэгэн хөдөлмөр эрхлүүлж болохгүй юу гэж би асуугаад байгаа шүү дээ. Бусад гишүүд ч гэсэн ингэж асуугаад байна гэж би ойлгож байгаа. Жишээ нь, монгол оронд чинь байгаль экологийн асуудал маш хүнд болчихлоо. 

Монгол Улсын Ерөнхийлөгч үндэсний мод тарьдаг өдөртэй болгоод зарлиг гаргачихлаа. Хүнээс нэг их нүсэр биеийн хүч шаардахгүй, хийгээд байх боломжийн ажил байна шүү дээ. Жишээ нь, халамжид хамрагдаж байгаа өрхүүдэд 1 өрхөд 10 мод ч юмуу, нэг өрхөд 20 мод ч юмуу хариуцуулаад, тэр модоо тарьдаг, арчилдаг, хамгаалдаг, тэгээд тэр халамжийнхаа тэтгэмжийг авдаг ийм хэлбэр байж болохгүй юмуу? Энэ чинь нэг их заавал энийг аваачиж хөдөлмөр эрхлэлтийн хуультай хольж хутгаад байх шаардлага байхгүй шүү дээ. Би тэр хүн иргэн өөрөө эргээд бас иргэнийхээ эрх үүргийн дагуу улс орныхоо өмнө тодорхой үүрэг хүлээсэн байх ёстой шүү дээ. Төрөөс зүгээр л тэтгэмж аваад суугаад байх биш. Эргээд байгаль экологи, эх орныхоо тодорхой үйл ажиллагааны өмнө хариуцлага хүлээгээд яагаад явж болдоггүй юм.

Өчигдөр танилцуулгын кинон дээр гарч байна лээ. 39 настай сайхан чийрэг залуу ажилгүй гээд. Тэгээд энэ зорилтот бүлэгт орчихсон цохиж яваа байхгүй юу. Тэр залуу яах юм, тэр тэтгэмжийг чинь аваад 50, 60 хүртлээ амьдрах уу? Ийм байдлаар бид нар бас халамжийн хуулин дээр бас юу гэдэг юм, зүгээр нэг халамжийг шүтэж амьдардаг хэсгийг бид өөгшүүлээд тэтгээд байх биш, халамжийн хуулиараа ч гэсэн бас тухайн иргэдийг эх орондоо ашигтай тэр үйл ажиллагаанд оролцдог, үүрэг хүлээдэг тийм хэлбэр лүү нь жаахан тодорхой хуулийн заалтуудыг нь чиглүүлсэн ийм байдлаар наад хуулийг чинь зохицуулалт хийвэл яасан юм бэ гэж.

Гуравдугаарт, бид нар 60 хэдэн төрлийн үйлчилгээг 17 болгоод цөөрүүлээд багцаллаа гэж ярьж байна. Гэтэл гарах зардал нь 66 төрлийн халамж үйлчилгээ үзүүлж байгаад гарч байсан зардал дээрээ тэрнийгээ цөөрүүлээд 17 болгосон мэт боловч гарч байгаа зардал нь нэмэгдээд байгаа байхгүй юу, 100-гаад тэрбум төгрөгөөр нэмэгдчихлээ шүү дээ. Энэний үр дүн, ашиг нь хаана байгаа юм бэ? эдийн засгийн үр дүн ашгийг нь тооцсон юмуу? Бараг хуучин 66-гаараа байсан дээр юм биш үү, тэгвэл зардал нь бага л юм байна шүү дээ. 66-г 17 болголоо гээд юу хожсон юм, ямар үр ашиг гараад байгаа юм. Ийм байдлууд дээрээ жаахан тодорхой, хуулийнхаа үзэл баримтлал, хуулийнхаа зүйл заалтууд дээр гишүүдэд ойлгомжтой, нийгэмд ойлгомжтой байдлаар хуулиа тайлбарлаж, ойлгуулж, хуулийнхаа зүйл заалтуудыг жаахан энгийн хэлбэрт шилжүүлээчээ гэсэн ийм.

Т.Ганди:-Зорилтот бүлгийг тодорхойлж байгаа аргачлал өөрөө энгийн ямар нэгэн байдлаар улс төржсөн нөлөөлөл байхгүй, оюутан ч гэдэг юмуу хариуцлагагүй улсуудаар хийх тийм юм байна уу гэж болгоомжилж асууж байна л даа. Энэ тал дээр бас нэлээн бодолцсон. Ер нь судалгааны байгууллагыг сонгож авахдаа оюутан бишээ, хөндлөнгийн болон судалгааны чадавхи бүхий, урд нь судалгаа хийсэн туршлагатай ийм байгууллагыг гаргаж, тэр тусмаа нийгэм, хүний хөгжлийн чиглэлээр нэлээн ажиллачихсан. Ийм судалгааны байгууллагуудын түвшинд судалгаа хийх тендер зарлаж, шалгаруулж авсан. Их сургуулийн баг шалгарсан. Нэлээн сайн судалгаа хийсэн гэж үзэж байгаа. Яагаад гэхээр энэ судалгаа ганцхан энэ халамжийн хуулинд үйлчлээд зогсохгүйгээр цаашдаа маш олон суурь хуулиудад үндэс болох ийм судалгаа болсон.

Нөгөө талаас хороодын дарга нарын хувьд ч байдаг юмуу, нэгж дээр ажиллаж байгаа баг, бригадын дарга нарын түвшинд ч гэсэн тодорхой хэмжээгээр хэсэг бүлэг, өөрийн хүрээллийнхээ хүмүүст төрийн үйлчилгээг өгдөг, тэрүүгээрээ ямар нэгэн байдлаар улс төрийн хандлага, нөлөөллөө хийхийг оролддог ийм оролдлого байдаг. Энийг ерөөсөө үгүйсгэмээргүй байна. Өнөөдрийн түвшинд тэр судалгааны баг маань яаж энэ нөлөөлөлд орохгүй байхын тулд цэвэр үнэн зөв бодитой тодорхойлолт гаргаж ирэх вэ гэдэг асуудлын хүрээнд энэ баг ажилласан. Ийм учраас хороодоос энэ л ядуу хэсэг шүү. Энэ хэсэг чинь өгчих ёстой шүү. Энэ айлыг сонгож аваарай гэдэг ийм тодорхой судалгааны объект болгох тийм нөхцөл бүрдээгүй. Ийм байдлаар хийсэн.

Яагаад энэ дэлхийн банк ганцхан оролцоогүй юм. Азийн хөгжлийн банктай, Дэлхийн банктай хамтарч нэлээн олон орны төлөөлөл, экспертүүдээс бүрдсэн төлөөллөөр бид нар орлого орлуулан тооцох аргачлал гэдэг юмыг гаргаж авсан. Манай эдийн засагчид ч бас оролцсон байгаа. Энэн дээрээ бодолцох юм байгаа. Өөрийн чинь ярьж байгаагаар жишээлбэл, орон гэргүй хүмүүст зориулсан хуулийг  хийхдээ шууд мөнгөн тэтгэмжийг өгөөд тодорхой хэмжээгээр ямар нэгэн төрийн үйлчилгээнд дахин хамрагдах эрхийг нь хязгаарладаг, Америкт ч байдаг юмуу, Германд байдаг ч юмуу ийм хуулиудын түвшинд та нар хуулбарлаад хийчихсэн юм биш үү гэж. Тэгэхээр энэнээс бодож үзвэл манай улсын өөрийн эдийн засаг, нийгмийн хөгжил, тогтолцооны өөрчлөлт, бүс нутгийн бас тэр өвөрмөц онцлогуудтай уялдуулсан байдлаар энэ орлого орлуулан тооцох аргачлалыг хийсэн байгаа.

Би ганцхан жишээ хэлье, Монгол Улсууд бие биенийхээ түшигт их амьдардаг, ах дүү, хамаатан садан, бие биенийгээ чирч их явдаг, тэжээдэг. Тэгэхээр энэ маань тодорхой бодит орлогын хүчин зүйл гэж үздэггүй боловч амьдрах аргад нь нөлөөлөөд байдаг. Тэгэхээр энэ хүчин зүйлийг бид нар орлого орлуулан тооцох аргачлалдаа бас оруулж тооцож байгаа юм. Хэдэн малтай, хаяандаа хүн чирээд яваад байдаг. Иймэрхүү байдлаар орлого орлуулан тооцох аргачлалын тодорхой элементүүдийг бас бүрдүүлсэн. 

Хөдөлмөр эрхлэлтийг хуулийг юу гэдэг юм, шууд өнөөдөр өргөн бариагүй болохоор авцалдуулж ойлгоход хэцүү байгаа байх л даа. Хамгийн гол нь хөдөлмөр эрхлэлтийн  хуулиар яаж ажилгүйдлийг бууруулах вэ, яаж ажил хийх чадамжтай мөртлөө халамжинд хамрагдчих гээд хошуугаа оруулаад байгаа улсуудыг тодорхой хөдөлмөр эрхлэх нөхцөлөөр яаж бүрдүүлэх вэ гэдгийг л бид нар хийсэн. Гадагшаагаа ажилчнаар яваад ирсэн улсуудаа яаж ажлын байраар шууд хангах вэ, яаж мэргэжлийн сертификаттай болгох вэ, хорихоос суллагдсан улсуудыг жилийн дотор яаж нийгэмшүүлэх юм, өнчин хүүхдийн асрамжийн газраас гарсан улсууд яах юм гэхчлэн ийм хүн амын бүлгүүдээр нэлээн хөдөлмөр эрхлэлтийн бодлогыг нэлээн дэмжсэн. 40, 45-аас дээш насны хүмүүсийн хөрвөх мэргэжлийг яаж бий болгох вэ, энэ маань ядуурлын бодлогод нэлээн тус дэм болно гэж үзэж байгаа юм.

39 настай нөхөр байгаа. Энэ видео кино хийж байхад бас ярилцаж байсан. Одоо яахав манай хэвлэл мэдээллийнхэн бас болгоомжтой хандах байхаа гэж найдаж байна. Хавдартай хүн байгаа юм. Тэгээд яг гадна талынхаа нөхцөлөөс харахад эрүүл юм шиг, дотроо ямар нэгэн байдлаар  ажил хийх чадамж байхгүй, ерөөсөө байхгүй болчихсон. Тэгэхээр энэ маань хүссэн ч, хүсээгүй ч ямар нэгэн байдлаар халамжийн нэг л ийм субъект болоод л явж байгаа, ийм зүйл байгаа юм.

Д.Арвин:-Эрдэнэ гишүүн
С.Эрдэнэ:-Би нийгмийн халамж шаардлагатай өрхийн судалгаа, өрхүүдийг тогтоох асуудлыг тогтоохдоо энэ дээр нэлээн хариуцлагатай хандах ёстой гэж ойлгож байгаа. Би дахиад нэг зүйлийг тодруулахад жишээ нь, 35 орчим хувь нь хамрагдана гэж яриад байгаа шүү дээ. Нийт тийм багцаа судалгаа байгаа юм шиг байгаа юм. Яг нарийн тоо гараагүй гэж ойлгоод байгаа шүү дээ, би, зөв үү? Тэгэхээр энийг тодорхойлох явцад жишээ нь, тухайн баг, хороо ч байдаг юмуу, сум, дүүргийн Засаг дарга, түүний хариуцлагагүй үйл ажиллагаанаас ч байдаг юмуу, эсвэл бүртгэлийн ажилтнууд, нийгмийн ажилтнуудын хариуцлагагүйгээс ч болдог юмуу, эсвэл судалгаа гардаж гүйцэтгэж байгаа захиалгаар энэ ажил дээр ажиллаж байгаа хүмүүсийн буруугаас ч байдаг юмуу, яг зорилтот бүлэгт хамрах ёстой өрхүүд нь хамрагдаагүй, эсвэл хамрагдах ёсгүй өрхүүд хамрагдчихсан тохиолдолд тэр гарах хохирол, хариуцлагыг ямар түвшинд хүлээлгэх юм бэ? хариуцлагын тогтолцоо нь ямар байгаа юм бэ?

Хоёрдугаарт, үнэхээр зүгээр л тав арван цаасаар торгосон болоод өнгөрөх юмуу, эсвэл хариуцлагыг нь жаахан чангатгаад, үнэхээр энэ асуудал дээр алдаа гаргах юм бол би маш чанга хариуцлага хүлээнэ шүү гээд, хүн жаахан болгоомжлох, эмээх хэмжээнд хариуцлагын асуудлыг нь тавьж чадаж байгаа юу, энэ тал дээр тодруулаад. Дахиад хэлэхэд би хөдөлмөрийн чадвартай юм яриагүй л дээ. Би өчигдөр ч бас жишээ хэлж л байсан. Манай аавынх байдаг байранд Дорждэрэм гээд өрөөсөн хөлгүй, настай хүн байдаг юм, одоо бараг 70 хүрч байгаа. Тэр нөхрийн тарьсан 3 мод маш сайхан ургачихсан, 6, 7 давхарт хүрчихсэн. Тэр өрөөсөн хөлгүй хүн тэр 3 модыг миний мэдэхийг 10 хэд, 20-иод жил арчилж байгаа. Яагаад иргэн болгон хэдэн мод хариуцаж болдоггүй юм. Би мод ургуулахыг тийм хүнд хүчир хөдөлмөр гэж ойлгохгүй байгаа байхгүй юу. 

Энэ мэтчилэн төрийн байгууллагууд нэг санаа зорилготой, улс орныхоо, өнөөдрийн идэвхтэй явагдаж байгаа цөлжилтийн эсрэг, агаарын бохирдлын эсрэг, орчны бохирдлын эсрэг ийм ажлуудыг цогц байдлаар аль аль талаасаа боломжоороо шийдээд явж болдоггүй юмуу? Жишээ нь халамжийн хууль дээр хараад байхад эко чиглэлээр халамжид хамрагдаж байгаа хүмүүсийг энэ чиглэлийн ажил, энэ чиглэлийн үйл ажиллагаанд татан оролцуулах ийм бүрэн боломж харагдаад байгаа байхгүй юу. Энэ дээр болохоор энэ хүмүүс зүгээр л тэтгэмжээ аваад байж байх ёстой гэж яриад байгаа болохоос биш, яг энэ талаар хийсэн судалгаа бий юу?

Т.Ганди:-Мөнгөний хуваарилалтын асуудлаар би бас дутуу тайлбарласан байна. Өнөөдөр шууд нийгмийн халамжийн үйлчилгээнд орж байсан, ямар нэгэн байдлаар халамжийн тэтгэмж авч байсан хүмүүсийг зогсоох нь өөрөө эрсдэлийг дагуулна, маш том олон жил үргэлжлэх нийгмийн халамжийн эрсдэл бий болдог гэж маш олон мэргэжилтнүүд зөвлөж байгаа. Энэ нь ч бас харагдаж байна. Хүүхдийн мөнгөний асуудал тодорхой хэмжээгээр аваад дасчихсан сэтгэл зүй, хүн ам, тодорхой хэсэгт үйлчилж байсан мөнгөний хэмжээ нэгэнтээ өгчихсөн тохиолдолд зогсоох маш хэцүү байна гэдгийг саяны хүүхдийн мөнгөний хөтөлбөр харууллаа. Яг энэнтэй адилхан 623 тэрбум төгрөгнийхөө мөнгөний хуваарилалтыг шууд хасна, танана, зогсооно гэдэг асуудлаасаа илүүгээр энэ хэсгээ тодорхой хэмжээнд үйл ажиллагааг нь оновчтой хэлбэрээр бий болгоод эрсдэлтэй буюу яг зорилтот хэсэг дээр нь нэмэлт санхүүжилтээр идэвхжүүлж өгөх нь зүйтэй юм байна. Жишээлбэл, хүнд, хэвтрийн, харж хандах хүн байхгүй, төрөл төрөгсөд, ах дүү байхгүй, ганц бие хөгшний тэтгэмжийн мөнгөний хэмжээ өнөөдөр амьжиргааны баталгаажих доод түвшинг гүйцэхгүй байгаа. Тэгэхээр энэ хэсгүүдийн мөнгийг нэмэгдүүлэх шаардлага зайлшгүй байгаа юм. Тэгэхээр энэ санхүүжилт маань өөрөө тодорхой хэмжээний цаг үед зайлшгүй гарах хуваарилалт учраас энэ 99 тэрбум төгрөг болж байгаа юм. Тэрнээс биш дахиад л нэмээд халамжийн зардлыг нэмэгдүүлээд үр ашиггүй тийш нь хандуулаад байгаа бодлого бас бишээ гэж хэлмээр байна.

Таны саналтай санал нэг байна. Мод тариулах хэрэгтэй байна. Энэ дээр хамгийн гол нь тодорхой хэсгээр нийтийг хамарсан үйл ажиллагаа, хөдөлмөр эрхлэх, хөдөлмөр эрхлэлтийн жижигхэн хөтөлбөрөөр санхүүжилтийг өгөх ийм зүйлүүдийг хийхэд мод тарих, цөлжилтийн эсрэг, сум орон нутагтаа бий болж байгаа байгалийн эрсдлийг даван туулах асуудал руу чиглүүлэх асуудалд энэ хуулийн хөтөлбөрүүдээр хэрэгжүүлээд явах бололцоотой гэж үзэж байгаа. Бид нар шинэ төрлийн ажил үйлчилгээг бас судалж байна. Энэ нь юу юм бэ гэхээр аутсорсингийн үйлчилгээгээр гэртээ ажил мэргэжлийн түвшин шаардахгүй, насны ямар нэгэн хязгаарлалт байхгүй, царай зүс, бие бялдрын хөгжил, илүү дутуу хүчин зүйлүүдийг шаардаад байдаг ажил мэргэжлийн хязгаарлалтанд орчихоор тийм тодорхой түвшингийн хүмүүсийг энэ аутсорсингийн тодорхой хэмжээний ажил үйлчилгээг бий болгосноороо гэрээсээ нийгмийн маш олон төрлийн ажил үйлчилгээг гүйцэтгэх, өөрийгөө орлогожуулах ийм хэлбэрийн ажил үйлчилгээ болох ёстой юмаа гэж үзэж байгаа юм.Үүнийг хөдөлмөр эрхлэлтийг дэмжих бодлогын хүрээндээ бас хийж өгч байгаа.

Д.Арвин:-Алтай гишүүн
З.Алтай:-Ганц нэг тоо хараад би бүр гайхаад байна. 2004 онд 23.1 тэрбум төгрөгийг халамжид зарцуулдаг байжээ гэж. Тун ойрхон хугацаа байна шүү дээ. Гэтэл 2008 онд 4-хөн жилийн дараа 23.1 тэрбум төгрөг чинь 218.6 тэрбум төгрөг болж өссөн гэж. Энэ чинь юу гэсэн үг вэ? Тэгсэн мөртлөө жил дараалан ажилгүйчүүд, ядуучууд, эмзэг бүлгийнхэн бүр жил дараалан диаметрийн прогрессоор өсөөд явчихсан. Би энийг ерөөсөө ойлгохгүй байгаад байна. Тэгэх юм бол ерөөсөө 2004 оноос хойш манай монголын төр засаг, энэ төр засгийг удирдаж байсан эрх баригч намууд туйлын хариуцлагагүй, туйлын буруу бодлого явуулж иржээ гэдгийг энэ тоо чинь өөрөө хэлээд байгаа юм биш үү. Иргэд ерөөсөө жил болгон ядуурч ирсэн. Энэ их төгрөгийг бараг 190 гаруй тэрбум төгрөгийг нэмж өгчихөөд байхад улам ядуураад байдаг ямар заяа нь баларчихсан ард түмэн гэж байдаг юм бэ? Энэ татвар төлөгчдийн мөнгө шүү дээ. Тэгээд амьдрал нь сайжирдаггүй, улс орон нь хөгждөггүй, улам л ядуугийн туйл руугаа явдаг. Одоо дахиад энэ хөтөлбөрийг хэрэгжүүлэх юм бол дахиад 100 орчим тэрбум төгрөг хэрэгтэй гэж байгаа юм. Энэ чинь юу вэ? Энэ чинь арай дэндэж байгаа биш үү.

Тэгэхээр ерөөсөө энэ хугацаанд өнөөг хүртэл манай монголын төр, энэ намууд иргэдийг ерөөсөө дандаа ядууруулах, ядууруулъя, ажил хийх сэтгэлгээгүй болгоё, тэмцэх сэтгэлгээгүй болгоё, халамжийг нь л улам нэмээд байя гэсэн энэ бодлогын чинь хар гайгаар өнөөдөр бид ийм дааж давшгүй өр, лай ланчигт уначихлаа гэж. Хэрвээ энэ хугацаанд бид энэ их зарцуулж байгаа мөнгийг ажлын байр бий болгох энэ зүйлд зарцуулсан бол энэ чинь эсрэгээрээ л байх ёстой шүү дээ, энэ тоо чинь. Одоо тэгээд дахиад нэмье 100 орчим тэрбум гэдгийг чинь би ерөөсөө ойлгохгүй байгаад байгаа байхгүй юу. Дахиад л ядууруулах юм уу? Энэ хүмүүсийн сэтгэлгээгээр тоглож болоогүй юу? Энэ ард түмэн чинь туйлын залхуу, туйлын ядуурах хүслэнтэй тийм л нөхдүүд болох юмыг төр засгийн бодлогоор та нөхөд хийгээд байна шүү дээ гэж хэлэх гээд байна. 

Ганди сайдын хэлдэг 20 хувь л байгаа юм байна шүү дээ, нэн ядуу, эмзэг энэ мөнгийг чинь, татвар төлөгчдийн мөнгийг зайлшгүй авах шаардлагатай гэж. Энэ дээр фокусчилъя гээд байгааг чинь би зөвшөөрч байна. 80 хувь нь шаардлагагүй, мань мэтийн улсууд ч гэсэн тэтгэмж аваад явж байдаг юм байна шүү дээ, ямар нэгэн хэлбэрээр. Тэр 7 сая хүний чинь дотор Их Хурлын бид хэд цохиж л явна шүү дээ. Бас нэг тэтгэмжинд хамрагдчихсан. Энэ бол зөв л дөө Ганди сайд аа. Минийхээр бол мань мэтийн гэдэг юмуу, бололцоотой тэтгэмж авдаг янз бүрийн давхардсан хэлбэрээр тэтгэмж авдаг 80 гаруй хүнийг байхгүй болгоод 20 хувь дээрээ фокусчилъя гэж байгаа чинь зөв боловч энэ 80 хувиас чинь авч байгаа тэтгэмжийн чинь мөнгө аягүй их хийдэгдэл гарна шүү дээ. Энэ 20 хувь руугаа түлхүү өгье л дөө. Хангалттай боломжийн хэмжээний мөнгө очно шүү дээ. Ингэсээр байтал та дахиад энэ хөтөлбөр хэрэгжихэд 100 орчим тэрбум төгрөг нэмэлт хэрэгцээтэй гээд байгааг чинь би ерөөсөө наад утгыг нь сайн ойлгохгүй л байна. Уг нь хангалттай хүрээд жинхэнэ очих ёстой эзэндээ наад мөнгө чинь хүрвэл хүрмээр юм шиг санагдах юм.

Өөр нэг зүйл асуух гэсэн юм. Гишүүд ярьж байна л даа, өчигдөр уулзалтан дээр зөндөө л ярьсан. Зүгээр сууж байгаад нийгмийн халамж хүртэх сонирхолтой паразит гэхэд хаашаа ч юм, ерөнхийдөө юм хийх сонирхол байхгүй, чадвар байхгүй, сэтгэлгээ байхгүй, аль ч нийгэмд байдаг хэсэг бүлэг улсууд байдаг л даа,тэр нь улсаас татвар төлөгчдийн мөнгөөр тэтгэлэг аваад, санхүүжилт аваад явдаг аль ч хөгжилтэй улс оронд байдаг ийм л бүлгийн улсууд. Наад улсууддаа зүгээр ингээд мөнгө нэмж олгоё, энийг баталгаажуулъя гэж байгаа чинь зөв юмуу, буруу юмуу гэдгийг би бас ойлгохгүй л байна л даа. Гишүүд өчигдөр зөндөө хэлсэн шүү дээ, Монгол Улсын иргэн юм бол ядуу байна уу, баян байна уу, Монгол Улсад мөрдөгдөж байгаа хууль тогтоомж, иргэний үүргийг биелүүлэх ёстой шүү гэж. Би ядуу гэдгээр үнстэй хогоо аваачаад гадаанаа гаргаад хашааныхаа үүдэн дээр хаячихдаг, угаадсаа асгачихдаг, жорлонгоо гаргаад хаячихдаг, өө би ядуу хүн, наадахыг чинь төлөх мөнгө байхгүй, чи төлөхгүй юу гээд. Тэр лай ланчигийг нь татварт өгч тэднийг амь зуулгатай байлгаж байгаа бид хохирч байдаг. 

Адаглаад гэрлийнхээ мөнгийг төлдөггүй, хулгайгаар хоёр утас татчихаад би ядуу хүн. Ядуу хүн гэдэг бол ардын баатар шиг ийм хэмжээнд хүрч байна шүү дээ. Ингээд гайхуулаад суугаад байдаг наад улсуудыгаа энэ татвар төлөгчдийн мөнгийг та зүгээр авч байгаа бол наад зах нь та модоо тарьдаггүй юм гэхэд иргэнийхээ үүргийг биелүүлээд хогныхоо мөнгийг өгчих, хогоо цэвэрлэчих, тог хулгай хийхээ боль гэдэг юмуу ямар нэгэн байдлаар хорооны Засаг даргад хариуцуулж өгөөд иргэнийхээ наад  захын үүргийг биелүүлсэн бол өгдөг хэлбэрт орж болохгүй юмуу гэдгийг зөндөө ярьсан шүү дээ. Тэгээд танай яам тамгын газрын чинь таны баруун, зүүн гар болсон улсууд энэ гишүүдийн хэлээд байгаа зүйлийг сонсох дургүй, ойлгох дургүй, ойлгохыг ч хүсдэггүй, тэгээд л ийм л юм гээд байдаг. Та ийм командтай явах юм бол энэ яам дорвитой өөрчлөлт хийж чадах болов уу. Би ний нуугүй хэлэхэд та наад өөрийнхөө командыг бүтцийг нэг сайн харж шинэчлэх юм байдаг бол шинэчлэхгүй бол биш болчихсон байна гэдгийг би хэд хэдэн уулзалтаар харлаа л даа. Энэ таны л асуудал байх.

Хөдөө орон нутгаар явж жалга довны бүх айлаар, Дондог гуайнх, Гончиг гуайнх, Дулмаа гуайнхаар  орж хэдэн оюутан хөлслөөд жалгын мухарт байгаа айл болгонд хүрч судалгаа хийнэ гэж өчигдөр ярьж байна лээ. Тэр оюутнууд чинь морь тэмээгээр явах юмуу, явган нүцгэн явах юмуу, хичнээн их бензин, шатахуун, мөнгө төгрөг та нар зарцуулах гээд байгаа юм бэ? айл болгонд хүрнэ гэж байгаа шүү дээ, Монгол улсын бүх 1.5 сая хавтгай дөрвөн км газрын айл жалга, нугачаанд дотор орчихсон айл болгонд хүрч судалгаа хийнэ гээд байгаа юм. Үгүй ээ. Та минь ээ  наадах чинь дэндэж байгаа юм биш үү. Тэгээд хэдэн шалдан оюутан. Хөөрхий дөө, нэг шөл хийж өгөөд, нэг жаахан шимийн архи өгөхөд  наад оюутнууд чинь ядуу гээд л гаргаад ирнэ шүү дээ. Судалгааг нь гаргана шүү дээ, тэрэнд хууртагдахгүй, худалдагдахгүй гэсэн баталгаа хаана байна вэ? Энэ судалгаа чинь бодит нотолгоо болно гэдэг тэр баталгаа хаана байна вэ гэж. Ингэж их үргүй зардал гаргаж, бие биенээ хуурсан юм хийж байх шаардлага байгаа юмуу гэдгийг асуумаар байна.

Хот суурин газрынхыг хорооны Засаг даргаас судалгааг нь аваад хэдэн ядуу улсуудаар оръё гэж байна. Өнөөдөр чинь энэ хороодын Засаг дарга гэдэг чинь улс төрийн ажилтан гэдэг ийм том цолтой, намаас томилогддог, намдаа үйлчилдэг, намынхаа гишүүдэд үйлчилдэг ийм л улс төрийн ажилтан өнөөдөр хорооны Засаг дарга гээд сууж байгаа шүү дээ. Тэгж байна уу гээд, энэ Ардчилсан намын гэдэг юмуу, Хувьсгалт намын цор цор гэдэг нэг муу юм байдаг юм, энэ муугийнхыг ядуу гэж энэ тэтгэлэгт хамруулахгүй, чамайг би янаглан хорлоно, энийг би чадна шүү дээ гээд тооцоо хийх, өшөө авах ийм улсууд маш их бий шүү. Наадах чинь ийм улс төрийн элдэв юманд орохгүй гэх баталгаа байхгүй. Энийгээ та яаж зөв зохицуулах юм бэ гэдгийг чинь би сайн ойлгохгүй л байна.

Т.Ганди:-Ерөнхийдөө зарим нь бас санал байна гэж ойлгож байна. Гишүүдийн асуултанд манай яамныхан нэлээн хичээж бэлтгэж явсан юм. Зөв ойлголцлын түвшинд зарим нь бас хүргэж чадаагүй юм шиг байна. Мэргэжлийн баг өөрсдийнхөө нарийн технологиор хийсэн юмаа тайлбарлах гээд байдаг, тэрнийгээ зөв үнэмшилтэй тайлбарлах асуудал дээр бас алдаа гарсан байхыг үгүйсгэхгүй. Би өчигдөр нийгмийн гурван талын зөвшилцлийн хэлэлцээр ахлаад ирж чадаагүй. Тэрэндээ уучлалт хүсье.

Судалгааны багт итгэж болно. Оюутнууд хөлслөөд мориор жалгаар нэг хэсүүлээд явах асуудлаас аль болохоор хөндий л байлгах гэсэн юм. Эрдэм шинжилгээний 2, 3 судалгааны бүтээгдэхүүн гаргаж байгаад бид нар эх үүсвэрээ Дэлхийн банк шийдээд дээрээс нь том судалгааны байгууллагуудад хэвлэл мэдээллийн хэрэгслээр нээлттэй уралдаан шалгаруулаад энэ дээр Их сургуулийн баг, Удирдлагын академийн багш нар оролцсон. Удирдлагын академийн багш нарын баг бол нэлээн их сайн судалгааны баг гэж би боддог. Тэгэхээр энэ судалгааны түвшний эхний үе судалгаа хийгдээд ороод ирсэн байна лээ. Дээрээс нь энэ судалгаатай хамт хөндлөнгийн судалгааны баг бас энэ судалгаа маань оновчтой болж чадаж байна уу, үгүй юу гэсэн давхар хяналтын баг явсан. Ингэж байж бид нар судалгаагаа гаргасан юм. Энэ дээр болж л өгвөл орон нутагт байгаа намчирхаад улааныхан, цагааныхан гэдэг шиг л байлдаад байдаг энэ Засаг дарга, тэр багийн нөлөөллөөс гаргах гэж хөндлөнгийн багаар судалгаа хийх гэж оролдсон арга юмаа гэдгийг бас хэлье.

Яагаад 2004-2008 онд мөнгө чинь нэмэгдчихэв, 2008-2012 онд нэмэгдчихэв. Яг шууд хэлэхэд Монгол Улсын хөгжлийн сангаас хүүхдийн мөнгөнд шууд гаргаж байгаа хамралтын хүрээ нийт нийгмийн 80 хувьд хүрсэн. Мөнгөний хувь хэмжээ 80 хувийг нь эзэлж байгаа ийм мөнгө байсан. Яг  халамжийн хэсэгтээ 20 хувь нь зарцуулагдаж байгаа. Тэгэхээр энийгээ ерөөсөө бас ус руу хийчихсэн мөнгө гээд үзэхээр би бол нийгмийн хамгааллын салбарт ажилладаг хүний хувьд хэлэхэд шилжилтийн үеийн ядуурал руу шууд түлхээд капитализмын үеийн сонгон шалгаруулалтаараа амьдрах чадвараа өөрсдөө олоод амьдарцгаа гэдэг энэ үзэл хандлагаас арай өөрөөр хөгжиж яваа улс орны хувьд нэлээн бас ядуурлыг гүнзгийрүүлчихгүй, цаашаа түлхчихгүй байх зүйл дээр, энэ мөнгөний хуваарилалт бас нэмэр болсон болов уу гэж бодож байна.

Гэхдээ оновчтой хүнээ олж өгөөгүй, давхардуулж өгдөг, завшдаг, хууль зөрчдөг эсэн бусын тийм янз бүрийн бусармаг юм гарсан байхыг үгүйсгэдэггүй юм. Ийм учраас Хүний хөгжлийн сангаас олгогдож байгаа хүүхдийн мөнгөний энэ үйл ажиллагааг цаашдаа яг хүрэх ёстой хүмүүст нь яаж хүргэх вэ, хувь хэмжээгий нь нэмэх үү гэдэг асуудал дээр бас улс төрийн намууд ярьж байна. Энэ хуулийн хэлэлцүүлгийн түвшинд, дараа бас хүүхдийн мөнгөний асуудлаар тодорхой эрх зүйн актууд гарах байх, энэ хүрээнд нь ярих байхаа гэж би бодож байна.

Гуравдахь асуудал, буруу ойлгуулсан байна. Яг ний нуугүй хэлэхэд маш их ажилтай, маш их ачаалалтай байгаа. Асуудлаа тэр болгон ачааллынхаа хэрээр ойлгуулж чадаагүй энэ улсуудын буруу гэж хэлэх гэж байна.

С.Эрдэнэ:-Удирдлагын академийн багш нар чинь улс орон даяар явж судалгаа хийж дийлэх юмуу, айл бүрт хүрч чадах юмуу?

Т.Ганди:-Ерөнхийдөө фокусчилсан судалгаа контент анализаар хийж байгаа. Контент анализын хэлбэр нь юу юм бэ гэхээр түүвэр судалгаанууд. Яг амьжиргааны гурван хэсэгтээ аваад доод хэсгээс нь 100, дунд хэсгээс нь 100, дээд хэсгээс нь 100. Тэгээд нийлбэр контент анализынхаа дүнг нэгтгэж судалж байгаа. Тийм учраас энэ багш нарын хэмжээнд, дахиад эрдэм шинжилгээний ажилтнуудын хэмжээнд бид нар гэрээлээд ажиллуулж байгаа.

Д.Арвин:-Бадамсүрэн гишүүн
Х.Бадамсүрэн:-Би асууя гэж бодоогүй байсан юм. Гэтэл бид их тодорхой асуудлыг хэт ерөнхий яриад байгаа юм шиг над ойлгогдож байна. Ерөөсөө монголын ядуурлыг монгол ухаанаар, монгол аргаар л шийдвэрлэнэ гэж бодож байгаа. Монголын ард түмэн чинь өөрөө их онцлогтой байхгүй юу, их ах дүүсэг, айлд хэн ч гэсэн ороод гарсан хоол унд хийгээд өгчихнө, тийм нөхцөлд үнэхээр ядуурлын түвшин ийм байгаа нь харамсалтай. Би юу гэж хэлэх гэж байна гэвэл ерөөсөө ядуурлын асуудлыг шийдэхдээ бид гол фокусоо чиглүүлэх асуудал гэж яриад байна шүү дээ. Тэр нь болохоор гэр бүлээ барьж авч байгаа нь би зөв гэж бодож байна. 700 мянган гэр бүл айл өрх байна гэж байна шүү дээ. Энэ 700 мянгыгаа та бүхэн амьжиргааны түвшин өндөр сайн сайхан байна гэсэн хэд байгаа юм бэ? яг боломжийн дундаж хэмжээнд байгаа хэд байгаа юм бэ? ядуу гэж үзэж байгаа хэд байгаа юм бэ, нэн ядуу гэж үзэж байгаа хэд байгаа юм бэ гэдгээ бас өөрсдийнхөө түвшинд төр засаг  хийчих боломжтой гэж үзэж байгаа.

Яагаад гэхээр энэ чинь багийн Засаг дарга гэж байна. Сумынх байна, аймгийнх байна. Тэрэн дээр иргэний бүртгэл мэдээлэл хариуцсан бие даасан байгууллага байгаа. Энэ юмаараа гаргачихсан. Тэрэн дээрээ харин нягтлах,  нэлээн нямбай нарийн үзэх юмаа тэр арга аргачлалаараа, тэр судалгааныхаа хэсгээр хийлгэдэг юм байгаа биз гэж бодож байгаа юм. Тэгэхээр энэ дээр яг өнөөдөр хийчихсэн юм байна уу, үгүй юу? Энийгээ нэг  хэлж өгөөч.

Дараа нь, ерөөсөө бид энэ гэр бүл дээрээ тогтоод... 4 хэсэгт хуваачихвал яасан юм бэ гэж бодож байна л даа. Магадгүй 5 байхыг үгүйсгэхгүй. Тэгчихээд үнэхээр энэ ядуурлыг бууруулах арга замаа бид зөв тодорхойлох ёстой. Зорилтоо гаргах ёстой. Тэрнийхээ дараа яг тэрнийгээ хэрэгжүүлэх эрх зүйн орчин, энэ юмаа ярих ёстой гэж бодож байна. Энэ дээр нэг зүйл юу яригдаад байна вэ гэхээр өчигдрөөс хойш бид нар яриад байна шүү дээ, халамжийн хууль тусдаа, хөдөлмөр эрхлэлтийн асуудал тусдаа боловч энэ юм чинь ерөөсөө л нэг шат дамжлагаар явах тийм л юм гэж үзэж байна. Өнөөдөр юу гэдэг юм ядуу... би жишээ хэлье л дээ. 100 өрх байна гэж бодъё. Тэрэн дээрээ нарийн анализ хийх ёстой шүү дээ. Үнэхээр өндөр настай, насанд хүрээгүй, хөгжлийн бэрхшээлтэй зайлшгүй халамжинд байх гээд нэг тодорхой гарчихна. Гэвч тэр дотор чинь гэр бүлээр нь авч үзэхэд хөдөлмөр хийчих нэг хүн байгаа байх. Тэр нь үнэхээр хүсэхгүй байна уу, эсвэл ажлын байр алга байна уу? Энэ юмаа нарийвчлаад гаргаад ирэхээр чинь өнөөдөр. За өнөөдрийнхөө ч больё. 2010 онд халамжинд байсан өрх айл 2011 онд нөгөө нэг хүнийг нь ажилтай болгочихож болно шүү дээ, гэх мэтчилэнгийн энэ тодорхой юм руугаа орж болдоггүй юмуу гэж үзэх гээд байна.Тийм учраас энэ ажлыг та бүхэн бүртгэл мэдээллээ сайжруулах гэж хийж байгааг чинь дэмжиж байна, нэгдүгээрт ийм байх ёстой.

Хоёрдугаарт, тэр юмаа үнэхээр өчигдрөөс хойш бид яриад байна шүү дээ, өнөөдөр халамж авч байна. Тэгэхдээ танай зарим улсууд юу гэж яриад байна гэхээр халамж авч байгаа юм чинь хөдөлмөр эрхлүүлж болдоггүй юмаа гэх ухааны юм ярих гээд байна шүү дээ. Тэр бол буруу. Өнөөдөр халамж бид өгнө. Тэгэхдээ та нар энэ модны нүхийг ухчих. Мод тарих газар зөндөө л байна шүү дээ. Аль эсвэл энэ хогийг цэвэрлэчих. Тэгснийхээ төлөө бараг та нар авч байна гэж. Мэдээж тэр хийсэн хөдөлмөрт нь зохицоогүй ч гэсэн үнэхээр юм хийж байж, орлого олдог, юм хийж байж амьдардаг, гар хөдөлж байж хошуу хөдлөх ёстой гэсэн энэ юмыг чинь л хийх юмуу гэж асуух гээд байна. Тийм учраас яахав энийг би дэлгэрүүлээд иймэрхүү байвал яасан юм бэ гэдэг саналаа хэлчихлээ. 

700 мянгаа та бүхэн маань тодорхой зэрэглэчихсэн, яг бодит байдлыг харчихсан юм байна уу, үгүй юу? Би бол байгаа байх л гэж бодоод байна шүү дээ, энэ дээрээ хэдүүлээ тодорхой юм яриад тодорхой шийдэх ёстой. Өнөөдрийнх шиг бид ингэж ерөнхий юм яриад байх юм бол 2012 онд ч энэ байдлаараа байна, халамжийн мөнгө чинь ч өснө, ядуу хүмүүсийн чинь тоо буурахгүй. Тийм учраас энэ дээр хэдүүлээ тодорхой юм ярьчихаад, тэгээд энэ хуулиудаа нэлээн тийм багц байдлаар үзэх, хууль хоорондын уялдаа холбоог бас сайжруулах, энэ хуулиуд нь шат дамжлага маягаар ингэж явж байж үр дүнд хүрэх энэ юмаа бодвол яасан юм бэ гэж бодож байна, сайд аа. 

Таны яриад байгаа ерөнхий зарчим бодлогыг би дэмжээд байна л даа. Тэгэхдээ яг энэ юм руугаа орох гэхээр нэг л тийм нэг жаахан дэгэн догонтой л байгаад байна. Тийм учраас бид ерөөсөө алхам алхамаар яваад ядуурлаас гарах ёстой гэдэг зарчмаар явбал яасан юм бэ гэж асуугаад байна.

Т.Ганди:-Бадамсүрэн гишүүний хамгийн сүүлд хэлсэн үгтэй санал нэг байна. Яагаад гэхээр алхам алхамаар халамжийн шинэчлэлийг хийхгүй бол нийгмийн хамгааллын бодлогыг шинэчлэхгүй бол ерөөсөө өнөөдөр шууд фокусчлоод аваад мөнгийг нь зогсоогоод, үйл ажиллагааг нь зогсоогоод, бүх юмнуудыг цоо шинээр фокусчилж аваад хийнэ гэдэг бол асар том эрсдэлтэй юм билээ. Тийм учраас л энэ хуулийн үзэл баримтлал ингэж явж байгаа.

Нэг гэрээс хөдөлмөр эрхлэх ёстой хүн байнаа даа гээд яриад байна. Тэгэхээр энийг дахиад хууль хэлэлцүүлэх явцдаа гишүүд маань бас нэлээн анзаарч саналуудаа хэлэх байх. Ерөөсөө дээшээ тэнгэр хол, доошоо газар хатуу, ажил хөдөлмөр эрхлэх бололцоо байхгүй, ямар нэгэн нэмэлт эх үүсвэр байхгүй хэсгээ л ядуу гэж үзэж байгаа юм. Тэр лүү чиглэсэн бодлого. Тийм учраас 2 хүн нь хөдөлмөр эрхлэх бололцоотой улсууд бол ядуурлын юунд орохгүй. Тэр бол хөдөлмөр эрхлэлтийг дэмжих бодлогоор амьжиргааг нь дэмжээд явна. Бүр ядуу гэдэг хэсэг  маань, фокусчилсан хэсэг маань юу юм бэ гэхээр бүрэн хараагүй, 100 хувийн хөдөлмөрийн чадвар алдалттай, хэдэн өнчин хүүхэд өсгөж байгаа өндөр настан, өвгөн, эмгэн хоёр, эсвэл ганц бие хөгшин гэх мэтчилэн. Ерөөсөө найдвар байхгүйгээр нийгмийн үйл ажиллагаанд оролцох боломжгүй улсуудаа л ядуу гэж үзэж байгаа юм. Тэрнийгээ ялгаж авч байгаа.  Тэгээд тэрэндээ нийгмийн үйлчилгээг нь өгөх, мөнгөн тэтгэмжийг нь өсгөе, үйл ажиллагааг нь жаахан дээш нь татаж өгье гэсэн фокусчилсан хэсэг.

Хөдөлмөр эрхлэлтийг дэмжих хуулиар бол ядуувтар буюу залхуудаа ядуу, эсвэл бүр цаанаасаа ажил хөдөлмөр эрхлэх бололцоо нөхцөл нь олдохгүй, тэгээд хөдөлмөр эрхлэх бололцоотой энэ хэсгийгээ хөдөлмөр эрхлэлтийг дэмжих замаар ядуувтар хэсгээ дэмжээд, хөдөлмөр эрхлэх, орлогыг нь нэмэгдүүлэх бодит бололцоо бий болгоод явъя гэж ингэж үзэж байгаа.

Н.Аюуш:-700 мянган өрхөөс янз бүрийн байдлаар авсан судалгаа байгаа. Одоо хөдөлмөр халамж, үйлчилгээний газрын энэ судалгаагаар 210 мянган өрх ямар нэгэн байдлаар ядуу гэсэн тооцоо гарч байгаа. Гэхдээ бид нар нэг зүйлийг анхаарах ёстой юм байна лээ. Яагаад гэхээр зэрэг хүүхдийн мөнгө өгч байх үед ядуу өрхөө тодорхойлоодох гэсэн чинь Өвөрхангай болохоор аргачлал нэг байхгүй, арга зүй нэг байхгүй бол хүн янз янзаар тоолдог. Хүүхдийн мөнгөн дээр Өвөрхангайн 40 хувь нь ядуу гэхэд, Ховд 80 хувь нь ядуу гэж гарч байх жишээтэй. Тэгэхээр энэ бол яг л тэр хөндлөнгийн байгууллагаар, нэг аргачлалаар, нэг агуулгаар, нэг арга зүйгээр хэд байна вэ гэдэг юмыг үзэхгүй болохоор зэрэг тийм хувийн шинж чанартай, тухайн орон нутгийн шалгуураар явчихаар зэрэг улсын хэмжээний тоон мэдээлэл бүрдэхэд их төвөгтэй байгаа учраас тэр судалгааны байгууллагуудаар хийлгэе гэдэг бол уулаасаа их зөв л зүйл юм шиг санагдсан.

Өчигдөр би бас зарим зүйл дээр буруу юм хэлсэн шиг байна. Ер нь энэ ядуу өрхүүдэд өгөх юм маань яагаад хөдөлмөр эрхлэлтийн байгууллагууд бүртгүүлэх ёстой вэ гэхээр зэрэг хөдөлмөр эрхлэлтийн байгууллагад бүртгүүлэхээр зэрэг ажил эрхлэх шахалтуудыг нь өгөх ёстой юм л даа. Уг нь. Жишээлбэл, мод тарих нийтийг хамарсан ажил хийж байгаа бол мод тарих боломжтой газруудад нь мод тарьж байгаа нийтийг хамарсан ажилд хамрагд гэдэг шаардлага тавигдана. Хөдөө орон нутагт өвөлжөөндөө байгаа айлд өөр л шаардлага тавигдах гээд байгаа юм. Тэр үүднээсээ хамгийн анхны болзол нь ажилгүй гэж бүртгүүл, ажилгүй хүн бол бүртгүүл, дараагийн арга хэмжээнүүдэд зохион байгуулалттайгаар оролц гэсэн ийм нөхцөл тавигдах юм гэж хийсэн.

Өрхийнх нь тухайд дахин нэг юм бид нар орхичихсон юм шиг байна. Ядуу өрхийг ингэж тодорхойлоод гараад ирэхээр зэрэг нэгдүгээрт, тэтгэмжийг нь өгнө, хоёрдугаарт, Засгийн газрын үйл ажиллагааны хөтөлбөрт ч байгаа, манай яам ч гэсэн одоо боловсруулж байгаа нэг зүйл бол нийгмийн ажилтнууд өрхийн хөгжлийн төлөвлөгөө гэж гаргаж ирэх юм. Өрх болгон дээр. Тэгээд тэр өрхийн  хөгжлийн төлөвлөгөөгөөр бол яаж өрхийнхөө амьжиргааны түвшинг цааш нь дээшлүүлэх вэ гэдэг юмыг ам бүлийн хүмүүстэй ярьж байгаад бололцоотой нэгийг нь дэмжиж дээшлүүлэх тийм ажил нь бас давхар хийгдэх ёстой.

Д.Арвин:-Улаан гишүүн
Ч.Улаан:-Би гишүүдийн яриад байгаатай санал нэгдээд байгаа юм. Алтай гишүүн яриад байна шүү дээ. Сүүлийн 4, 5-хан жилийн дотор халамжийн зардал асар их нэмэгдлээ. 190 тэрбум төгрөгөөр нэмэгдсэн байна гэж. Гэтэл үр дүн харагдахгүй байна. Ядуурал буурсангүй. Тэгэхээр энэ бол яг л бодитой статистикаас хэлж байгаа дүгнэлт шүү дээ. Энэнээс ямар дүгнэлт гарч байна гэхээр ерөөсөө бид нарын бодлого буруу яваад байсан байхгүй юу. Энэнээс болоод бид чинь улсаараа халамжийн улс болчихлоо гэж шүүмжлэгдээд байгаа шүү дээ. Тэгээд бид нар энэ нийгмийн  халамжийн реформ хийнэ гэдэг зорилтыг тавьсан. Энэ хүрээнд энэ хууль орж ирж байгаа гэж би бодоод байсан юм л даа. Одоо ингээд хуулийг уншаад хэлэлцүүлгийн явцад гарч байгаа асуудлыг ингээд эргэцүүлж бодоод байхаар зэрэг эргээд их эргэлзээ төрөөд байгаа юм, хэд хэдэн асуудлуудаар.

Бид яах гэж реформ хийж байгаа юм бэ, өнөөдрийн бидний явуулж байгаа халамжийн бодлого бол улсад дарамттай байна, нэгдүгээрт. Хоёрдугаарт, хувь хүндээ нэмрээр бага байна,  хэтэрхий их хавтгайрчихсан учраас. Гуравдугаарт, эдийн засгийн үр ашиг гэж ерөөсөө алга. Ийм гурван байдлыг л засах зорилго тавьсан шүү дээ. Ингэж чадвал сая жинхэнэ реформ болно. За тэгээд ороод ирсэн хуулийн дотор үзэхээр зэрэг асуудлууд байна. Жишээ нь, 63 төрлийн халамжийг 17 болгож цөөрүүлсэн гэж байна. Энэ зөв эхлэл юм шиг харагдаж байна. Хэтэрхий хавтгайрсан олон төрлийн халамжийг цөөрүүлж байна. Гэхдээ та бүгдийн асуултан дотор хариулж байгаа явцаас үзэхээр чинь зүгээр багцлаад томруулчихсан л байна шүү дээ. Ганди сайдын хариултаас би бодож байна. Бид реформ хийж чадахгүй юм байна л даа. Реформ гэдэг чинь эрс өөрчлөлтийг хийнэ шүү дээ. Зарим шаардлагагүй нэгийг хасаад, зайлшгүй шаардлагатай хүндээ нэмээд өгөхийг л реформ гэж ойлгоно шүү дээ. Тэгэхгүй эхийг нь эцээхгүй, тугалыг нь тураахгүй, шинэ хэрэгцээгээ дээр нь нэмээд тавьчихаар чинь реформ бишээ. Тийм учраас та нар реформ хийнэ гэдэг агуулган дээрээ зорилтон дээрээ хэвээрээ байна уу гэж нэг асуух гэж байгаа юм.

Хоёрдугаарт, хөрөнгө,мөнгөний хувьд аваад үзэхэд урд нь гарч байсан зардал 100 тэрбумаар өсч байна. За яахав энэ халамжийн мөнгө өсч болно, би энийг ойлгож байна. Үнэхээр зорилтот хэсэгтээ халамжилсан шиг халамжлаад нэг хүнд оногдож байгаа халамжийн хэмжээ өсч байгаа бол би тэрнийг зөвшөөрнө. Гэтэл энэ бол хуучнаа хадгалаад, шинэ гарч ирсэн эрэлт хэрэгцээгээ нэмж байгаа учраас энэ маань бас нөгөө реформын шалгууртай нийцэхгүй байна. Зүгээр нэг өнгө засал болж байна. Хуулиа шинэчилсэн тийм л юу болж байна.

Гуравдугаарт, хамгийн гол асуудал чинь халамжинд хамрагдаж байгаа хүмүүсийн чинь тоо цөөрөв үү? Нөгөө хавтгайрсан халамж аваад байсан хүмүүсийн тоо хэдээр цөөрчихөв? Алтай гишүүн ярьж байна шүү дээ. 80 хувийг нь цөөлөөд, 20 хувийг нь нэмье гэж. Хэрвээ ийм тоо хэлж чадаж байгаа бол та нар энийгээ хэлж өгөөч. 

Дөрөвдүгээрт, халамжинд хамрагдаж байгаа нэг хүнд олгогдож байгаа халамжийн чинь хэмжээ өсөв үү? 

Дараа нь, шүүмжлэлтэй хандмаар асуудал байна. Та бүхэн зорилтот хэсгээ хоёр аргаар тодорхойлжээ. Категоричлоод тэгээд өрхийнх нь амьжиргааны түвшингээр. Би энийг буруу гэж бодож байна. Яагаад вэ, халамж гэдэг бол халамж, нийгэм гарцаагүй авч явж халамжлах улсууддаа л үзүүлж байгаа дэмжлэг байх ёстой. Тэгэхээр энд зөвхөн тэр категориороо л орох ёстой. Ядуу гэдгээр биш, тахир дутуу ч гэдэг юмуу, хөгжлийн бэрхшээлтэй яг тэр хэсгээ л өөрөө өөрийгөө аваад явах чадваргүй хэсэг л энд орох ёстой. Харин шинээр нэг ангилал гарч ирэх юм биш үү, та бүгд яриад байна шүү дээ. Ажилгүй гэж бүртгүүлээд тэгээд л халамжинд хамрагддаг жагсаалтанд орох нь байна шүү дээ. Тэгэхээр энэ чинь буруу, өрх гэрээр хувааж байгаа чинь. Харин тэнд нэг шинэ ангилал гарч ирэх юм биш үү гэж бодоод байгаа юм. Ажилгүй бол ажилгүйдлийн тэтгэмж авдаг, эсвэл бүр яадаг юм, ядуу өрхийн тэтгэмж гарч ирье л дээ, хэрвээ тийм чадалтай юм бол. Халамжаас салгаад. Энэ чинь халамж биш шүү дээ,  энэ чинь дэмжлэг байхгүй юу.

Тэгээд тэр хэсгээ ёстой нөгөө хийсэн ажилтай нь уялдуулъя л даа. Халамжинд байгаа, хэвтэрт сахиулж байгаа хүнийг мод тарихыг хажууд нь манаад сууж бай гэж хэлэх хэцүү л дээ. Харин ажилгүй, тэр эмзэг бүлгийн хүн яагаад тодорхой ажил эрхэлж болдоггүй юм, тарьчихсан модыг өдөр шөнөгүй манаж байгаад ургуулчихаж яагаад олдоггүй юм, хог шороо цэвэрлэж яагаад болдоггүй юм, энэ нийтийн тусдаа хөдөлмөрт оролцож яагаад болдоггүй юм. Тэрэнд нь таарсан тэтгэлгийг нь өгдөг хэлбэр лүү орох хэрэгтэй. Энэ чиглэл рүү та бүхэн маань бодож үзсэн үү? Ийм оролдлого хийв үү, ер нь энэ халамжинд хамрагдах гээд байгаа улсаа дотор нь дахиад ангилах юм биш үү, би бол тэр өрх гэр бүлийн амьжиргааны түвшингээр халамжинд хамааруулдгийг буруу гэж үзэж байна.

Т.Ганди:-Хуулийн гол юутай нь холбогдсон асуудлууд асууж байна л даа. Ойлголцох юм байна, дахиад ярих зүйлүүд бас байна гэж бодож байна. Хатуу реформоо тэгвэл хийгээд ирээчээ гэж байна. Үнэхээр миний бодлоор, таны Сангийн сайд яг тийм сэтгэхүйгээр шууд хийчихмээр байна. Гэтэл өнөөдрийн нийгмийн нийт амьжиргааны түвшингээ бодоод үзсэн ч тэр бэлэн мөнгөний хуваарилалт, орлогын ядуурал, нөлөөлж байгаа хүчин зүйл, байгалийн эрсдлүүд, байнга тохиолдож, бүлэг бүлгээр нь хэдэн зуун мянгаар нь орлогын ядуурал руу түлхэн орж байгаа хүчин зүйлүүдээ ингээд бодоод үзэхэд халамжийн шинэчлэлийн бодлогыг шилжилтийн хөгжилтэй улс орнуудын түвшинд шууд хатуу хийх нь өөрөө яг тэр капиталист эдийн засгийн чиг  хандлагын нэг илэрхийлэл болж эрсдлээ асар их хэмжээгээр бий болгодог гэдэг ийм дүгнэлтийг олон улсын санхүүчид өгөөд байгаа юм.

Тэрнээс биш бид яг энэ технологийг нь хийж байгаа,  хуулийг нь хийж байгаа, төсвийг нь хуваарилж байгаа энэ бодлогынхоо хүрээнд тавихад миний бодлоор ядуу хэсгийнхэн оновчтой хэсгээ гаргаж аваад шууд тэр үйл ажиллагаагаа чиглүүлээд мөнгөний хуваарилалтыг нь хийгээд, 2011 оны 1 сарын 1-нээс эхлэн хийнэ гээд ингээд хийчихэж болмоор байгаа юм. Гэтэл өнөөдөр орлогын ядуурлыг юмуу тодорхой хэмжээгээр амьжиргааг дэмжих тодорхой хүчин зүйлүүд, эдийн засгийн хүчин зүйлүүд нь өөрөө бий болоогүй нөхцөлд ийм хатуу реформыг шууд хийх нь асар том эрсдлийг авчирна шүү гээд анхааруулга маш их өгч байгаа. Аажуу, шаттай хийнэ. Та Сангийн сайд яг тэр сэтгэл зүйгээр асууж байна. Би бол нийгмийн хамгааллын салбарын түвшинд хөгжлийнхөө бодлоготойгоо үе шаттайгаар хийхгүй бол эрсдэл нь их хэмжээгээр бий болно гэдэг утгаараа ингэж үзэл баримтлалаа тодорхойлсон юм.

Халамжинд хамрагдах хүний тоо одоо бол 1 сая 600 мянган хүн авч байгаа, энийг тооцоод үзэхэд 520 мянган хүн болно, хүний тоо буурч байгаа гэж үзэж байгаа. Үүнд ядуу өрхийн өрх байдлаар нь фокусчилж авч үзэж байгаа учраас ерөнхийдөө хамрагдсан хүний тоонууд багасч фокусчлагдаж байгаа. Энэ ажил үйлчилгээ чинь цөөрөв үү гэж байна. Ер нь цөөрнө. Цөөрөхдөө оновчтой хэлбэрээр бий болно, түрүүнд би хэлсэн. Түлээ, нүүрс, нүдний шил, элдэв долоон юм тараагаад байдаг, энэ зүйлүүд маань очих очихгүй хүндээ очдог. Дундаас нь завшигддаг. Маш их жижиг хэмжээний худалдан авах үйл ажиллагаа явагддаг. Ингээд хууль бус юм зөрчигддөг, янз бүрийн юмнууд ордог. Тэгэхээр энийг оновчтой мөнгөн хэлбэрт нь шилжүүлээд бодит орлогыг нь нэмэгдүүлэх энэ арга зам руу шилжүүлье. Ингэснээрээ өнөөдөр очиж байгаа хүндээ өгсөн ч биш, авсан ч биш байдаг энэ зарчим маань өөрөө алга болно.

Тухайн хүний бодит орлогод энэ жижиг төрлийн нийгмийн үйлчилгээнүүд маань бодитой мөнгөн орлогоороо нэмэгдээд ирнэ. Энэ бол бас боломжтой гэж үзэж байгаа. 

Нөгөө талаас ядуу өрхийн тэтгэмж бий болгоочээ гэж. Яг энүүгээр ядуу өрхийн тэтгэмж бий болгож байгаа. Бид нар ярьдаг шүү дээ. Ядуурлыг бууруулж байгаа улс орнуудын түвшинд аваад үзэхэд гэр оронгүй хүмүүст зориулсан тусгай хотжилтын такс бий болгодог, тэрэнд нэмэлт тэтгэмж өгдөг янз бүрийн хэлбэрүүд байдаг. Тэгэхээр энийг нэлээн олон юмнууд байж байгаа. Ерөнхийдөө ядуу өрх гэж ямар өрхийг хэлэх юм бэ, ядуу өрх ямар тэтгэмжинд хамрагдах юм бэ гэдэг энэ зүйлүүдийг шинэ журмаар зохицуулалт хийгээд болзол нөхцөлийг нь гаргаад өгнө гэж ингэж тооцож байгаа. 

Би Бадамсүрэн гишүүн, Алтай гишүүн, Алтангэрэл гишүүн, Улаан гишүүн бүгдийнх нь яриаг ойлгож байна. Хамгийн гол нь хөдөлмөр эрхлэлтийг дэмжих хууль маань одоо шууд энэний дараагаар шууд параллельно орж ирээд хэлэлцэгдээд явбал бас нэлээн ойлгогдох болов уу. Бид нарын бас алдаа байна, ний нуугүй хэлэхэд. Ямар алдаа байна вэ гэхээр яамны түвшинд 4 том суурь хуультайгаа ноцолдоод маш олон төрлийн нийгмийн төрийн үйлчилгээнд дарагдаад байна л даа. 

Хөдөлмөр эрхлэлтийг дэмжих хуулийн хүрээнд ядуу өрх, ажилгүй иргэн, ажил мэргэжилгүй хүмүүс энэ түвшинд нь яаж хөдөлмөр эрхлэлтээр орлогыг нь нэмэгдүүлэх бололцоо нөхцөлийг бий болгож, ядуурлаас гаргах вэ гэдэг үзэл баримтлал цөм нь орсон юм. Тийм учраас халамжийн хуулин дотор хөдөлмөр эрхлэлтийг дэмжих хуулийн үзэл баримтлалыг шууд хутгаж оруулах нь оновчтой биш байна. Тийм учраас ядуурлыг бууруулах процесс маань хөдөлмөр эрхлэлтийг дэмжих гол үзэл баримтлалаар хийгдээд явна. Нэн ядуу хэсэгтээ энэ хууль маань зориулагдах юмаа гэдгийг хэлэх гэж байна.

Ч.Улаан:-Хуулийг би хэлэлцэх саналтай байгаа шүү дээ. Хэлэлцэх явцдаа яригдаж байгаа асуудлуудаа энэ рүүгээ оруулаад ингээд нэлээн реформын шинжтэй болгож гаргая гэж. Нэг л санал байгаа юм. Бид эх орны хишиг, эрдэнийн хувь ярьсаар байгаад хүний хөгжил сангаас иргэн болгондоо хандив өгч байгаа, хишиг хүртээж байгаа. 1.5 сая төгрөг хүн бүхэнд өгнө гэж сая Засгийн газар асуудлаа томъёолоод явж байна шүү дээ. Яг энэнтэйгээ холбоотойгоор халамжийнхаа реформыг хамтад нь хийж авах хэрэгтэй юм. Өгч байгаатайгаа холбоотой, хасч байгаагаа хамтад нь хийгээчээ гэдэг ийм л саналыг би хэлэх гээд байгаа юм. Тэгэхгүй бол хэзээ ч энэ алга тоссон тэжээллэг сэтгэлгээнээс бид салж чадахгүй ээ. Одоо энэнтэйгээ хамтад нь хийе гэдэг саналыг тавьж байна. Ийм л байр сууриар хэлэлцүүлгийн явцад хандъя. Хэлэлцье.

Т.Ганди:-Улс төрчдийн гаргах шийдвэр байна. Гаргаад үнэхээрийн сая төгрөгний асуудал ч байдаг юмуу, энэ нь хөдөлмөр эрхлэлтийг дэмжих, хоршооллыг дэмжих, энэ хүрээндээ зориулагдана. Хүний хөгжлийн сангийн хуулийн үзэл баримтлалыг ингэж өөрчилнө гээд оруулаад ирэх юм бол Засгийн газар хэрэгжүүлнэ шүү дээ. Хамгийн гол нь өнөөдрийн оруулж ирсэн хэрэгжиж байгаа, баталсан хуулийн хүрээнд яам ажиллана. Энэ яамны оруулж ирж байгаа хуулийн төсөл дээр хүний хөгжлийн сангаас олгох тодорхой хэмжээний мөнгөний хуваарилалтын асуудлыг өрх гэрийг дэмжих, хөдөлмөр эрхлэлтийг дэмжих, үйлдвэрлэл, хоршооллыг дэмжих энэ бодлогын хүрээндээ зохицуулалт хийнэ гээд нэмэлт, өөрчлөлт хийгээд ороод ирэх юм бол тэрэнд л хуулиа зохицуулж л ажиллана даа.

С.Эрдэнэ:-Ганди сайдын хариултаас нэг зүйл тодруулъя. Сая 600 мянга гээд хэлчихэв үү, халамжид хамрагддаг иргэдийн тоо. Наадах чинь насанд хүрээгүй сая хүүхдээ хасах юм бол монголд ер нь халамжинд хамрагддаггүй хүн байдаг юмуу?

Т.Ганди:-Наадах чинь хүний хөгжлийн сангаас олгогдож байгаа хүүхдийн мөнгө, дээрээс нь тэтгэвэр, тэтгэмж авч байгаа хүмүүсийнхээ хэмжээнд л.

С.Эрдэнэ:-Би сая Улаан гишүүний асуусан асуулт арай өөр гэж ойлгоод байна л даа. Жишээ нь, яг одоо зорилт хэсэг гэж яриад байгаа нэн ядуу, халамж авч байгаа хүмүүсийн тоо хэд байдаг юм ер нь?

Т.Ганди:-Хэлэлцүүлэх түвшиндээ хэрвээ үзэл баримтлал болж байна гэж үзэх юм бол хэлэлцүүлэх түвшиндээ гишүүдтэйгээ ажлын хэсэг дээр нэлээн нухацтай яриад болох болов уу гэж бодоод байгаа шүү дээ.

Д.Арвин:-Гишүүд ээ, дэгээрээ явъя. Одоо асуух асуулттай гишүүд дууслаа. Одоо санал хэлэх гишүүд. Дондог гишүүн.

Д.Дондог:-Уг нь бид нар сайжруулж гаргах талаас нь асуугаад байгаа юм. Тэрнээс шүүмжлэх гээд байгаадаа гол нь биш. Яагаад гэвэл өчигдрөөс хойш л ойлгоцын зөрүү байна, ойлгохгүй байна, эрдэмтэд ажилласан, бид нар сайн ажилласан, ачаалал ихтэй байна, бид нар нэг ажилгүй улсууд өөдөөс нь асуугаад байгаа юм шиг яриа өрнөөд байх юм, тийм биш байхаа. Бид нар сонин юм л даа, цагаан цаасан дээр хараар бичсэн юмыг бид нар уншиж байна. Өчигдөр тэр төслийн киног нь үзлээ. Өөд өөдөөсөө хараад ярилаа, яриаг нь сонслоо. Бид нар ойлгохгүй байгаа юм бол энэ хуулийг чинь хэрэгжүүлэх гэж байгаа улсууд чинь яаж ойлгох юм бэ? Тийм хэцүү юм боловсруулчихсан юм бол бид цааш нь яаж ойлгуулах юм. Ийм юм өчигдрөөс хойш сонслоо, та нар ойлгохгүй байна л гээд байх юм. Бид нар яагаад вэ гэхээр хөдөлмөр эрхлэлтийн тухай асуудлыг яагаад энд яриад байна гэхээр энэ халамжийнх нь үйлчилгээг аль болохоор багасгах ийм л чиг үнэхээр тэр ярьж байгаагаараа байгаа юм бол тэр үүднээсээ л яриад байгаа шүү дээ. Халамжинд хамрагдсан ч, хамрагдаагүй ч би ер нь хөдөлмөр эрхэлж амьдрах ёстой юм байна гэдэг ойлгоцыг л хүнд өгөх ёстой байхгүй юу. 

Халамжинд хамрагдахаар зэрэг хөдөлмөр эрхлэхгүйгээр би амьдраад байж болох юм байна гэдэг ойлгоцоор энэ хууль нь орж ирчихээд, гишүүд болохоор зэрэг тэрнийг аль болохоор багасгаж, үнэхээр болохгүй байгаа хэсэгт нь халамжаа өгөөд, болох хэсгийг нь хөдөлмөртэй болгоё гэдэг санаагаар л хэлээд байгаа байхгүй юу. Тэгэхээр зэрэг ойлгоцын зөрүү байна, болохгүй байна гээд байгаа юм. Нэгдүгээрт.

Нэгдүгээртээ нэмэх юм бол анхнаасаа бид нар мундаг  хууль боловсруулж байгаа, Их Хурал хэлэлцэхгүй байна гээд Нийгмийн хамгааллын яам олон сар ярьсан. Тэгээд яг ороод ирэхээрээ зэрэг мундаг хууль нь бид нарын ярьж байгаагаас шал өөр юм болчихоод ингээд бухимдаад байна шүү дээ.

Хоёрдугаарт, 600 гаруй тэрбум төгрөг урд нь байсан юм, одоо 100-г нэмээд. Сайдын хэлж байгаагаар бол 53 тэрбум төгрөг. Баярсайхан даргын хэлж байгаагаар 98 тэрбум төгрөг нь зөвхөн халамжинд зарцуулагдаж байна. Байр нь солигдоод та нар андуураад хэлчихэв үү, үнэхээр ийм юмуу? Би энийг зүгээр шоглож асууж байгаа юм. Мэдээж хэрэг тэр тооцоо хийгдсэн байлгүй. Уг нь эсрэг баймаар санагдаад байх юм. Тэгж байж энэ ядуурлаас гарахгүй бол. Яг ийм бүтцээр явж байгаа юм бол яаж гарах юм бэ. Одоо гарах нөхцөл байхгүй юм чинь. Одоо бол 723 болно, дээд талаар нь авахад 200 нь халамждаа явна, бусад нь тэгээд л өөр юманд. Тэгэхээр яаж энэ улсын мөнгө чинь чиглэсэн зорилгоо биелүүлж чадах юм бэ, үр дүндээ хүрч чадах юм бэ гэсэн юм ярих гэж байна.

Гуравдугаарт, би ийм л юм яриад байна л даа. 2.7 сая хүнээ багцаар нь ярья гээд байгаа санал тавьж байгаа. Эсвэл 700 мянган өрхөө тавьж байгаад яг ажил хийж, хөдөлмөр хийж цалин хөлс авах нь хэд юм, суралцах нь хэд юм, хүүхэд нь хэд юм, тэтгэвэр авах нь хэд юм, халамж авах нь хэд юм, тэгээд ажлын байр нэмэгдүүлэх ёстой хичнээн хүн шаардлагатай болчихов, тэрэндээ ямар ажлын байрыг яаж нэмэгдүүлэх вэ гэдэг юмаа хавтгайдаа яриад явбал Нийгмийн хамгааллын яамны хувьд жинхэнэ зорилттой ажил болох болов уу. Ганц нэгээр нь ингэж орж ирээд байхаар зэрэг нөгөө тал нь орхигдоод, эсвэл тэрнийг нь гишүүд, бид нар сөргүүлж тавиад ингээд яваад байна л даа, ийм маягаар явж болоогүй юмуу гэж хэлэх гэж байна.

Бид нар нөгөө талаас яагаад ингээд яриад байна вэ гэвэл урд нь дандаа Засгийн газрынхаа саналыг дэмжинэ гээд, та нар дэмж гээд дэмжээд яваад байсан. Эцсийн эцэст хариуцлагыг нь явж явж парламент л үүрдэг юм байна шүү дээ. Гадаа байж байгаа уур амьсгалыг хар л даа. Парламент л ядуурлаас гаргаж чадаагүй, өчнөөн жил суусан та нар гээд загнаад байгаа. Бид нарт бол Засгийн газар энэнээс өөр гарц байхгүй, энийг л хийчихвэл ядуурлаас гарна. Үнэхээр тийм юм байлгүй, өөрийнхөө Засгийн газрыг дэмжилгүй яахав гээд дэмжээд яваад байсан. Тэр утгаараа бол ерөөсөө үг хүлээж авахгүй, дандаа эсрэгээр та нар ойлгохгүй байна гээд өөдөөс яриад байх юм. Тэгэхээр энэ удаа нэлээн сайн хэлэлцэж гаргана гэсэн саналтай байгаа гэж ойлгож байна.

Төрийн бус байгууллага, гаднын байгууллагын тусламж дэмжлэгийг энэ хуулинд бас нэлээн орхигдуулчихсан байна. Энэ чинь дан төсвийн мөнгөөр хийнэ гээд явчихсан байна шүү дээ. Цаана нь зөндөө нөөц бололцоо байгаа шүү дээ. Энэ юмнууд нь нэлээн орхигдчихсон байна гэж хэлэх байна. Цаашдаа энэ хуулийнх нь концепц жаахан өөрчлөгдөөд ингээд гарна гэвэл бид нар дэмжээд гаргах л юм. Яг энэ чигээрээ гарна гэвэл ерөөсөө л нөгөө ядуурал руу ордог хэсэг чинь улам нэмэгдэхээр. Нэг нэгээр  нь өгч байсан юмыг нийлүүлээд айлд нь өгөөд, тэгээд нэг нэгээрээ нэмэгдэж байсан юм чинь өрх өрхөөрөө нэмэгдэх хэмжээний хууль болчихлоо шүү дээ. Өөрсдийнх нь яриад байгаа, цаасан дээр бичээд бид нарт тайлбарлаад ороод ирсэн юм хоёр нь зөрчихөөд, тоо нь ч зөрөөд, концепц нь ч зөрөөд ингээд байх юм. 

Тэгээд яахав дэмжигдээд цаашаагаа бид нарын саналыг тусгаад гишүүдийн гаргаж байгаа саналыг тусгаад сайн ойлголцоод явна гэвэл дэмжээд гаргачих хууль л даа. Цаана нь үнэхээр хүлээж байгаа олон түмэн байгаа. Яг хуулин дээрээ, саяны боловсрол дээр аваад үзье гэхэд нөгөө л сурах бичиг, форм, эрүүл мэнд дээр үзье нөгөө л протез юу билээ хэдэн юм нь хэвээрээ л байж байна лээ шүү дээ. Халамжийг аваад үзэхээр яг л Батсүмбэрийн халамжийн юм л яригдсан байгаа юм. Тэрнээс өндөр хөгжилтэй орнууд чинь өөрөөс нь төлбөрийг нь аваад хүүхдээс нь аваад ингээд бололцоотой халамжийн төвүүдийг байгуулаад явж байгаа юм зөндөө л бий шүү дээ. Тэр нь олигтой гарч ирээгүй л байгаа юм. Тийм зөрүүтэй хууль байна шүү гэдгийг бас хэлээд тэгээд хэлэлцээд үзье гэсэн саналтай байна.

Д.Арвин:-Бадамсүрэн гишүүн

Х.Бадамсүрэн:-Ядуурлын асуудлыг бид олон жил ярьж байна. Өнөөдөр бодитой үр дүн алга байна. Энэ нь юу гэхээр зэрэг бид концепцоо зөв тодорхойлоогүй, бодлогоо их оновчтой гаргаагүйтэй холбоотой гэж ойлгож байна. Нөгөө талаас ерөөсөө энэ сүүлийн хэдэн өдрүүдэд янз янзын л хэлбэрээр бид ярилцаж байна. Эндээс хараад байхад бид бас арга замаа зөв тодорхойлоогүй байна. Ер нь цаашдаа яамаар байна гэж бодогдож байна вэ гэхээр бид үүссэн нөхцөл байдалдаа их зөв зүйтэй үнэлэлт өгч байж яг энэ байдлаа үнэн дүр төрхийг нь харж байж цаашдынхаа зорилтыг зөв тодорхойлно л доо. Тийм учраас энэ дээрээ ямар арга хэмжээ аваад яагаад үр дүнд хүрээгүй гэдгээ харах нь зүйтэй гэж бодож байна. 

Түрүүнд би бас 700 мянган өрхийнхөө асуудлыг асуулаа л даа. Тэгэхээр энэ байдалдаа бас манай холбогдох яамдууд зохих хэмжээний дүгнэлт хийчих боломж байгаа байх гэж бодож байна. Энэ дээр асуудалд тодорхой хандах ёстой. Аймаг гэхэд баг багаар нь авч үзэх ёстой, сум, сумаар нь авч үзэх ёстой. Бүхэлд нь аймгаар нь. Дүүрэг дүүргээр нь авч үзэх, тэгвэл тэрнийхээ өмнө хороо хороогоор нь авч үзээд ингэх юм бол дүр зураг тодорхой гарна шүү дээ. Ер нь хараад байхад энэ чинь нэг талд нь төр засаг, нөгөө талд нь ядуу өрх бүр, ажилгүй хүмүүс ийм л юм байгаад байна шүү дээ. Тэгэхээр энэ хоёр субъект харагдаад байна шүү дээ. Энэ хоёр субъектын хоорондын ойлголцол дутуу байна. Хэн хэнийгээ зөв ойлгохгүй байна гэж би бодож байна шүү дээ. Үнэхээр төр засаг бол хүнийхээ төлөө ажиллаад өнөөдөр ядуу байсан хүнд халамж үзүүлээд маргааш ядуурлаас гаргах гээд байна шүү дээ. Тэгтэл нөгөө зарим хүмүүс яаж байна вэ гэхээр энэ чинь болж байгаа юм биш үү гэж ойлгоод байгаа юм биш үү. Тийм учраас энэ ойлголцол, энэ ухаарал, энэ юман дээр чинь бид, энэ юм чинь магадгүй хөрөнгө мөнгө өгөөд байгаа мөнгөнөөс чинь их тийм ач холбогдолтой юм биш үү гэдгийг бид бас анхаарах цаг болсон байх гэж бодож байна.

Нөгөө талаасаа түрүүнд би хэллээ. Ядуурлын түвшин, амьжиргааны түвшингээ бид зөв үнэлье. Гэхдээ ядуурлыг бууруулахад бид яг тэр тухайн суманд нь, тухайн бүс нутагт нь тохирсон ийм байх ёстой шүү дээ. Энэ 700 мянгаас чинь бид 170 мянга нь малчин өрх байна гэж байгаа шүү дээ. Малчин өрх дотор ядуурал ямар байгаа юм бэ, тэгэхээр тэрнийг бид шал өөрөөр л үзэх ёстой шүү дээ. Төв хөдөөд бол арга аргачлал өөр байх ёстой. Өнөөдөр бид төр засаг их зөв ухааруулж, зөв ойлгуулах юм бол монголд бас бусад оронтой харьцуулахад ядуурал байх ёсгүй л байхгүй юу. Бэлчээр үнэгүй, ус үнэгүй, газар үнэгүй, хөдөө аль ч суманд аль ч газар хүн очоод өрх гэрээ барилаа, ажиллалаа ерөөсөө болохгүй юм алга байна шүү дээ. 

Тийм учраас энд тодорхой тэр л юмыг олох хэрэгтэй шүү дээ. Энэ жил зуд турхан болсон, өвс тэжээл байгаагүй. Тэгэхэд хэдүүлээ нэг сайхан өвстэй салаанд очоод өвс түүж өгөөд тэжээл бэлтгэж өгөөд, тухайлбал, говьд гэхэд чинь таана хөмүүлээ түүгээд тэр зоодойг нь хийгээд өгдөг ийм л юм байгаа шүү дээ. Энэ юмыг өнөөдөр энэ багаасаа эхлээд Засгийн газраа хүрэх энэ төр засаг нь, төрийн нэгж шат дамжлагандаа бид энд шал өөрөөр, ямар энэ яг хариуцсан ажил бол их өөр байх ёстой гэж би бодож байна. Тэгээд тодорхой юмаа бид төлөвлөөд 2010 онд юу хийх юм, 11 онд юу хийх юм, 12 онд юу хийх юм. 

Өрхийн хөгжлийг төлөвлөнө гэж байна шүү дээ. Тийм учраас тэр юмыг чинь хамгийн гол нь өрхийн тэргүүн, тэр айл өрх төлөвлөх ёстой. Тэрнийг нь бид үндэслээд шат шатандаа бид дэмжих ёстой ийм  тодорхой юм руу орох ёстой байхаа. Тийм учраас энэ хуулийг амьдралд их ойрхон, хэрэгжих хууль байхын тулд манай холбогдох яам, энэ юмаа жаахан тодорхой бидэнд, гишүүдэд өгөөчээ. Тэгээд тодорхой зорилтоо тавьчихаад, тэр зорилтыг хэрэгжүүлэх эрх зүйн орчинг бүрдүүлэх, тэр зорилтыг хэрэгжүүлэх боломжийг нь бид хуульчилж өгөх гээд байна шүү дээ. Тийм учраас зорилтоо зөв тодорхойлоогүй, байгаа нөхцөл байдлаа зөв үнэлээгүй үед энэ тохиолдолд тэр хууль тийм сайн гарахгүй. Хэрэгжих үндэслэл муу байна гэж бодож байна. Ямар ч байсан энэ юмыг бид тодорхой түвшинд гаргах ёстой. Түүнээс ийм байдлаас болоод байх юм бол ерөөсөө бүтэхгүй.

Тэгээд аливаа юмны чинь уялдаа холбоо дутаж байна л даа. Энэ халамжийн асуудлаар, хөдөлмөр эрхлэлтийн асуудлаар ямар юу дутаж байна гэвэл яам хоорондын ажлын уялдаа холбоо дутаж байна. Салбар дундынх бас дутаж байна. Тэгж байж энэ юм чинь уялдаа холбоо болж байж Монгол Улс нэг айл шиг байж байж, тэгээд нэг аймаг нь нэг айл шиг байж байж, нэг сум нь нэг айл шиг байж байж, нэг баг нь нэг айл шиг байж байж тэгээд тэр дор нь жинхэнэ нэгж айл руугаа очиж байж энэ юм хэрэгжих ёстой. Бид хөдөө дээр ганц жишээ хэлье. Мянгат малчин байж байна. Өнөөдөр мянгат малчныг урамшуулаад төрүүлдэг л дээ. Тэр нь зөв. Тэгэхдээ тэр хүмүүс чинь олон ажлын байрыг бий болгож байгаа шүү дээ. 100, 100-гаар нь суурилчихсан. Тэр дотроос нь эр сувайгаар нь ялгачихсан. Тэгээд тэр хүмүүсийн амьдралыг аваад явж байна шүү дээ. Өнөөдөр тэр хүмүүсийг үнэхээр ядуу хүмүүс рүүгээ хардаг нь зөв, нийгмийн халамж байх ёстой. Тэгтэл хичнээн хүмүүсийн ажлын байр бий болгов, хичнээн хүмүүсийн амьдрал ахуйг аваад явав гэдэг тэр сайн санаатай Доржийг, тэр айлыг бид өнөөдөр урамшуулж байгаа юмуу, үгүй шүү дээ. Гэх мэтчилэн юмандаа хандахад бас тодорхой үр дүн гарах байх. Тэгээд бид хэлэлцэж байж л зөв шийдэлд орно. Тийм учраас энэ асуудлаа хэлэлцье. Тэгэхдээ их тодорхой ярья. Өнөөдрийнх шиг, өчигдрийнх шиг ийм ерөнхий юмаар бид том асуудлыг шийдэхгүй. Ийм байдлаар хэлэлцээд явъя гэсэн саналтай байна.

Д.Арвин:-Эрдэнэ гишүүн

С.Эрдэнэ:-Би товчхон хэлье. Нэгдүгээрт, Нийгмийн халамжийн тухай хуулиа гаргахдаа түрүүнд Улаан гишүүн хэлж байсан. Ер нь төрөөс баримтлах бодлогодоо эрс өөрчлөлт хийж, халамжийн бодлогыг их зөв тодорхойлох шаардлагатай. Тэрнээс өнөөдөр би түрүүнд хэлсэн, эдийн засгийн үр ашиг нь хаанаа байгаа юм, гарах үр дүн нь хаанаа байгаа юм, бүгд тодорхой биш. Жишээ нь, 63 төрлийн үйлчилгээ багцлаад 17 болсон гэж байна. Гэтэл 63 төрлийн үйлчилгээнд зарцуулж байсан хөрөнгө нь багцлаад 17 болсон мөртлөө, тоон үзүүлэлтээр харахад цөөрсөн юм шиг. Гэтэл гарч байгаа зардал нь 100-гаад тэрбумаар өсөөд явчихаж байгаа байхгүй юу. Эдийн засгийн үр дүн нь хаана байна, ингэх байсан юм бол заавал энийг ингэж багцалж 17 болгох шаардлага байсан юмуу.

Хоёрдугаарт, ер нь манай халамжийн чиглэлээр баримталж байгаа асуудал дээр хараад байхад дандаа гаднын олон улсын эрдэмтэн тэгсэн, тэр судлаач ингэсэн, энэ эдийн засагч ингэсэн гээд. Эцсийн үр дүнд энэ хууль батлагдаад гарлаа, тэр хүмүүс хариуцлага хүлээдэггүй л байхгүй юу. Баахан эрдэмтэн мэргэд, манайхан энэ гадаадынхныг шүтдэг өвчингөө болимоор байгаа юм. Тэгээд олон улсын түвшиний тийм хэд хэдэн оронд туршлага хэрэгжүүлсэн, судалсан, туршлагатай эдийн засагч тэгж дүгнэсэн гээд ярьдаг. Тэр дүгнэлт өнөөдөр үнэн гэдгийг  хэн батлаад байгаа юм. Хаа байсан Африкийн орнууд, хаа байсан зүүн өмнөд Азийн ч юмуу, Азийн нэн ядуу улс орнууд тэндэхийн нийгмийн байгуулал, эдийн засгийн бүтэц, зохион байгуулалт юм чинь монголынхоос өдөр шөнө шиг ялгаатай шүү дээ. Тэр юмыг авчраад хүчээр аваачиж монголын нөхцөлд тааруулж хэрэгжүүлэх гэж оролдоод байдаг байхгүй юу. Тэрнийгээ туйлын зөв юм шиг ингэж ярих гээд байдаг.

Монголын өөрийн үндэсний онцлог гэж байна шүү дээ. Манайх чинь бас өөрөө өвөрмөц ёс заншилтай, өвөрмөц цаг агаар, эдийн засгийн бүтэцтэй ийм улс орон шүү дээ. Өнөөдөр яг ний нуугүй хэлэхэд манайд хүмүүсийн бэлэнчлэх, ажил хөдөлмөрөөс зайлсхийх, үүрэг хариуцлагаас зайлсхийх энэ асуудал угаасаа түгээмэл байгаа шүү дээ. Өнөөдөр жишээ нь, группт гарахдаа хүртэл танил талаараа хөөцөлдөж байгаад худлаа үнэн ярьж байгаад группт гардаг. Нэн ядуу өрх дээр очоод бүртгүүлж байгаа нэг эмэгтэй гэхэд гар чихэнд хичнээн лангийн алтан бөгж, ээмэг зүүчихээд тэгээд нэн ядууд бүртгүүлээд явж байдаг. Энэ чинь хүний амьжиргаа, тухайн үеийн хялбар аргаар амьдрах гэсэн тэр оролдлого манайд асар их байгаа шүү дээ. Би түрүүнд асуусан, хариулсангүй л дээ. Зорилтот бүлэгт чиглэсэн судалгаанд тухайн үнэхээр нэн ядуу, төрөөс дэмжлэг шаардлагатай өрхийн судалгаанд ямар нэгэн санаатай буюу санамсаргүй байдлаар тухайн өрхийг хамруулаагүй байдаг юмуу, эсвэл хамрах ёсгүй өрхийг хамруулсан тохиолдолд тухайн асуудлыг хариуцаж байгаа этгээдэд ямар хариуцлага тооцох гээд байгаа юм. Ямар ч хариуцлага байхгүй байгаа юм. Одоо энэ хуулийн заалтыг харах юм бол хэдэн цаасны торгууль л харагдаж байна. Торгууль юу юм бэ өнөөдөр. Таван цаасны торгууль бол. Ийм ийм юман дээр. 

Тэгээд яг тэр өрхийн судалгаа, өрхийн юуг яг ямар аргачлалаар яаж хийх гээд байгаагаа тов тодорхой илэрхийлээд хариулчихаж байгаа юм харагдахгүй байгаа байхгүй юу. Удирдлагын академийн багш нар түүвэр судалгаа хийнэ ч гэх шиг. Түүвэр судалгаагаар яаж нэн ядуу өрхүүдийг тодорхойлох гээд байгаа юм. Тэгээд дээр нь Батынх, Доржийнх ядуу гэдгийг яаж тэр түүвэр судалгаагаар тодорхойлох юм бэ, боломжгүй шүү дээ, энэ бол. Ингээд юм мэдэхгүй, ойлгохгүй хүмүүст юм яриад байгаа юм шиг илт үл тоосон байдлаар асуудалд хандаад байгаад бас жаахан харамсалтай байна. 

Санал, дүгнэлт ярьж байхад сайдтайгаа бүгд гараад явчих юм. Бид нар энд ингэж цаг үрж ярьж суух хэрэг байгаа юмуу? Арвин даргаа. Аюуш гол асуудал яриад өчигдөр тайлбарлаад байсан Аюуш дарга нь гараад явчих юм, араас нь сайд нь гараад явчих юм. Бид нар ингэж цаг үр худлаа үнэн пан пан гэж байх шаардлага алга байна шүү дээ.

Д.Арвин:-Сайд Хөдөлмөр эрхлэлтийн дэмжих хууль гээд Засгийн газар өргөн барьж байгаа. Дэд сайд нь байна. Тэгэхдээ яахав гишүүд хэлэлцэх эсэхээ өөрсдөө хоорондоо сайн яриад яахав гэдгээ бид өөрсдөө шийдье.

Алтангэрэл гишүүн

П.Алтангэрэл:-Энэ хуулийг агуулгынх нь хувьд, үзэл баримтлалынх нь хувьд үндсээр нь өөрчилмөөр байна. Үндсээр нь өөрчлөх саналыг ч гишүүд гаргамаар байгаа юм. Яг энэ хууль энэ чигээрээ явах юм бол ядуурлын бодлогод ч өөрчлөлт гарахгүй, халамжийн бодлогод ч өөрчлөлт гарахгүй, хөдөлмөр эрхлэлтийн бодлогод ч өөрчлөлт гарахгүй. Юунд ч өөрчлөлт гарахгүй, яг хуучин бахь байдгаараа явна. Яг энэ хуулийг чинь уншаад үзэхээр зэрэг тийм юм байгаа юм. Тэгээд яг концепцийн хувьд, үзэл баримтлалын хувьд, агуулгын хувьд өөрчилнө гэх юм бол би нэг юмыг сайн мэдэхгүй байна. Байнгын хороо хэлэлцье гээд дэмжчихдэг. Би Байнгын хороогоор дэмжчихсэн нөхцөлд бол энэ боловсруулсан хуулийнхаа хүрээнд л ярихаас өөрөөр ярих боломжгүй болчихдог нэг тал байдаг билүү, үгүй билүү гэж бодоод байна.

Нэмэлт өөрчлөлт дээр тийм юм явдаг уу? Тэгвэл шинэчилсэн найруулга дээр үзэл баримтлал, агуулгын хувьд энийг өөрчлөх санал гаргаад ажлын хэсэг байгуулаад болох юм байна тийм ээ, за зүйтэй. Түрүүнд Улаан гишүүн хэлсэн л дээ. Үнэхээр энийг яг тэр халамжийн реформ гэдгээр л хийхгүй бол бид энд ийм юм ярьж суугаад хэрэггүй шүү дээ. Жишээ нь, энэ хуулиар бол яг тэр зорилтот бүлэг, яг тэр хөдөлмөр эрхлээд орлогоо олох боломжгүй, зайлшгүй халамж тэтгэвэр, тэтгэмж авах гэсэн хүмүүсээ ялгаж аваад, тэд нар луугаа чиглэсэн бодлогоо хийгээд, өөр нөхцөлд хөдөлмөрийн чадвартай, тэгсэн мөртлөө ажилгүй, тэгээд нэг ядуугийн гээд сумын дэргэд байдаг зөвлөл чинь юу билээ, амьжиргааг дэмжих зөвлөл, эмнэлэг дээр нь байдаг нь юу билээ. Тэр хоёр комисс нэг баахан худлаа юм оруулж ирдэг байхгүй. Тэгээд тэрний оруулж ирснийг нь энэ хэлэлцсэн газар нь дэмжээд явдаг ийм юм хэвээрээ л үлдэх гээд байгаа юм.

Тэгэхээр реформ, тэгээд тэр хөдөлмөр эрхлэх чадвартай мөртлөө ядууд хамрагдаад, худлаа үнэн тэр бичиг баримт бүрдүүлчихээд тэтгэвэр, тэтгэмж, халамж аваад байдаг нөхдүүдийг тэр хөдөлмөр эрхлэлтийн хуулиар нь зохицуулаад одоо ингэж зүгээр юм хүртэхгүй, тийм юм руу оруулах чиглэлээр энэ хуулиудыг хооронд нь уялдуулж нягтруулж хийхгүй бол болохгүй байгаа юм. Тэгэхээр энэ дээр ажлын хэсэг гаргаад нэгэнт хэлэлцээд одоо орж ирсэн  хууль болгоныг нь ямар хэлэлцэхгүй гээд буцаагаад байлтай биш, тэгэхээр ажлын хэсэг гаргаад маш нухацтай сайн үзээд, манай Бадамсүрэн даргын ахалсан бид нарын ордог дэд хороо байгаа,тэрүүгээрээ ч бас авч хэлэлцээд, тэрэн дээрээ бас нэлээн нухацтай яриад, тэрэн дээр дүгнэлт гаргаад ингээд явахгүй бол энэ ерөөсөө бас л болохгүй байна.

Тэгээд маш их ачаалалтай байна, хүнд байна, хэцүү байна гээд байх юм. Тэгээд энэ гол юман дээрээ ийм юм оруулж ирээд цаг бараад байхаар зэрэг бас их зовлонтой юм. Тэгээд яг үнэндээ энэ хуулийн чинь гол судсыг нь барьж байгаа хоёр хүнийг би Аюуш дарга, Ганди сайд хоёрыг гэж ойлгоод байгаа шүү дээ. Тэгээд хурал дээр орж ирээд та юмаа ойлгохгүй байна, бодлогоо ойлгохгүй байна гээд, нөгөөдүүл болохоор та нар ойлгохгүй байна гэж яриад байгаа чинь бие биенийхээгээ сонсоогүйгээс болоод байгаа байхгүй юу. Өнөөдрийн бидний юу ярьсныг огт мэдээгүй учраас энэ хоёр нөхөр орж ирээд дараа нь дахиад л өөр юм ярина шүү дээ. Шал өөр юм ярина. Тэгээд шал өөр юм яриад зөрөлдөөд эхлэхээр зэрэг яадаг вэ гэхээр тэр нь шал өөр юм бол явчихдаг. Одоо тэгээд бие биенийгээ дайрч давшлаад байгаа юм шиг ойлголт гараад, сүүлдээ энэ нь бүр хов жив болоод, юун Их Хурлаар асуудал хэлэлцэх, барих, шал утгагүй юм руу яваад  орчихож байгаа байхгүй юу.

Тэгэхээр асуултыг ямар ч яамны мэргэжилтэн, юу гэдэг юм тэр хуулийн төсөл боловсруулаад оруулсан бол хариулчихаж болно. Гишүүдээс гарч байгаа саналыг яг тэр амин судсыг барьж байгаа нөхдүүд л өөрсдөө сонсох ёстой байхгүй юу. Тэгж байж нэгдсэн ойлголтонд хүрч, нэг юм руу чиглэсэн ийм л хуулийг бид гаргаж чадна шүү дээ. Тэгэхээр өнөөдөр бид нарын ярьсан тэр санал бол Гандид юмуу, хууль боловсруулж байгаа Аюуш даргад очихдоо 70 хувийн алдагдалтай очно. Тэгээд бас үл ойлголцох байдал гараад ирнэ. Иймэрхүү хууль хэлэлцэхэд Байнгын хороогоор хэлэлцэхэд аль аль талдаа хариуцлагын юмаа бид нар дотроо яриад,  заавал тэр санал хэлэхэд сайд өөрөө байж байдаг ч юмуу, иймэрхүү юм руу оруулмаар байгаа юм л даа. 

Тэгээд энийг даргад би онцгойлж хэлэхэд реформын шинжтэй хууль болгомоор байна. Түрүүнд Улаан гишүүн хэлсэн шүү дээ. Энэ чигээрээ байх юм бол болохгүй. Тэгэхээр ажлын хэсгийг томилоод яадаг юм, нэлээн сайн ажилламаар л байна л даа.

Д.Арвин:-Бямбацогт гишүүн.

С.Бямбацогт:-Нийгмийн халамжийн шинэчилсэн найруулгын тухай бид нар бас нийгмийн халамжийн реформыг хийх талаар 2008 оноос хойш ярьсан л даа, ерөөсөө л. 2008 оноос авахуулаад л шинэчлэлийг үнэхээр зөв болгохгүй бол болохгүй байна гэж яриад байсан. Бүтэн хоёр жил энэ хуулийн төсөл дээр ажилласан салбарын яамны оруулж ирж байгаа асуудал маань үнэхээр тийм бодлогын хувьд гэдэг юмуу, агуулгын хувьд үнэхээр сайн болж чадаагүй байна гэдгийг бас хэлмээр байна. Нэмэгдэхүүний байрыг солиход нийлбэрийн чанар өөрчлөгдөхгүй гэж. Хэлбэр талаас нь 66 төрлийн халамжийг 17 болгоод зорилтот бүлэг рүү нь чиглүүлж байна гээд. Тэр халамжийнхаа мөнгийг нэмээд иймэрхүү байдлаар асуудал шийдэгдэхгүй л дээ. Яагаад энэ талдаа анхаарал тавьсангүй вэ гэдэг дээр бас жаахан яримаар байгаа юм. 

Нөгөө талаар ерөөсөө олон нийтийн хяналтыг ил тод байдлыг халамжийнхаа бодлогод суулгаж өгсөн бол бас хэрэгтэй байгаад байгаа юм. Хамар хашааных нь эрүүл оюутан, Улаанбаатар хотод сурдаг оюутан өнөөдөр тахир дутуугийн групптэй мөнгө авдаг гэдгийг хэрвээ тэр хорооныхон ард иргэд мэдвэл хувийн байшинтай мөртлөө ядуу өрхөд бүртгүүлчихээд нийгмээс, төрөөс халамж авдагийг нь хажууд, хамар хашааных нь айл мэдвэл тэр хүмүүс юу болох вэ, нөгөө хүмүүс чинь ичээд өөрсдөө авахгүй, нөгөө авсан нөхдүүдийг нь чи баян байж, чи хувийн машинтай, хувийн байшинтай байж, чи эрүүл байж яахаараа төрөөс халамж хүртдэг юм гэх мэтчилэнгээр цэгцлэх бололцоо байсан л даа. Тэгэхээр энэ олон нийтийн хяналт, ил тод байлгах тал дээр бас хуулийн бодлого маань орж ирэх ёстой байсан болов уу, энэ тал дээр бас нэг жаахан анхаарах ёстой байхаа гэж бодож байгаа. Цаашдаа энийг хэлэлцэх явцдаа бас энэ талын бодлогыг анхааръя гэдгийг бас хэлмээр байна.

Нөгөө талаас нь аль болох төрийн биш, иргэний нийгмийн байгууллагуудын оролцоог хангах тал дээр бид бас нэлээн анхаарч ажиллах ёстой юм болов уу. Тэгэхгүй өнөөдөр төрийн хийж байгаа,төрийн үйлчилгээ болгон чанаргүй, хүртээмжгүй, ар өврийн хаалгаар явдаг, иргэний нийгмийн байгууллагын гаднын төсөл хөтөлбөрийн хийж байгаа арга хэмжээ болгон үр дүнтэй болдог болчихжээ. Хөдөө орон нутагт сонгогчидтой уулзаад явж байхад сум орон нутагт ярьж байгаа нь тийм төслөөс ийм ажил хийж өгсөн, ийм төслөөс ийм ажил хийж өгсөн, ийм мөнгөөр. Хийсэн болгон нь үнэхээр үр дүнтэй, нүдээ олчихсон, үр өгөөжөө өгч байдаг, ард түмэнд. Төрийн хийж байгаа ажил болгон үр ашиггүй, яасан нь мэдэгдэхгүй, хэл ам дагуулсан л байна шүү дээ.

Тийм болохоор иргэний нийгмийн байгууллагын оролцоо, ялангуяа энэ халамжийн бодлого дээр яаж оролцуулах вэ гэдэг талд бид бас анхаарах ёстой байх. Энэ тал дээр бид  хэлэлцэх эсэхийг, хэлэлцэхийг дэмжиж байна. Хэлэлцэх эсэх явцдаа олон нийтийн хяналт, ил тод байдал, дээрээс нь иргэний нийгмийн байгууллагуудын оролцоог хангах талд нь бас анхаарч ажиллахыг хүсч байна.

Д.Арвин:-Би нэг саналаа хэлчихье. Энэ хуулийг ерөнхийдөө дэлхийн банкны төслөөр хийсэн л дээ. Тэгэхээр Дэлхийн банкны хүмүүс надтай удаа дараалан уулзаж энэ хуулиа хэлэлцэж, маш яаралтай оруулах талаар ярьсан. Өнөөдөр бид нар яг хэлэлцээд явах учраас, хэлэлцээд явж байгаа энэ мөчид яг ингээд монгол хөрсөн дээр буугаагүй, бидний бодож санаж байгаагаас тэс ондоо гарц нь ойлгомжгүй байсан. Өчигдөр ч мэдэгдсэн, унших явцад ч ойлгомжтой байсан. Тэгээд гишүүд өнөөдөр маш их сайн идэвхтэй оролцсонд талархаж байна. Энэ хуулийг бас гаргах ёстой гэдэг дээр саналаа хэлье.

Сүүлийн үед байнгын хороонд оруулсан Эм, эмнэлгийн хууль ч гэсэн өнөөдөр бас л ажлын хэсэг дээр гацаад л явж байна. Би даргын зөвлөл дээр хэлье. Ер нь энэ яамдуудаас орж  ирж байгаа хуулиуд түүхий дутмаг орж ирж, гишүүдэд маш их санал, шүүмжлэл өрнөж байгааг, бас ингээд зарим нь буруу зөрүүгээр ойлгох явдал Засгийн газраас ирж байгаа юмыг буцаадаг гэдэг асуудал ороод байгаа. Тэгэхдээ бид бас буцаахгүй байх аргагүй асуудлуудыг буцаах болно. Үнэхээр халамжийн энэ хуулиа ёстой реформ хэмжээнд болгохын тулд та бид хэд л өөрсдөө ажиллана шүү дээ. Тэгээд бид эндээс ярьж ярьчихаад, тэгээд одоо ажлын хэсэг барьчихаад бид л одоо орж энэ юмыг нь өөрчилж хийх ажлыг бидний л толгой шаардах нь байна шүү дээ. Үнэхээрийн миний хувьд бол хэлэлцэх нь зүйтэй гэж үзэж байгаа. Яагаад гэвэл энэ нь бас нийгэмд хэрэгцээтэй, зорилтот бүлэг гээд ганц нэг юмыг нь зохицуулаад энэ бүх юмаа өөрсдөө ажлын хэсэг энэ дээрээс Дондог гишүүн бас би ажиллая гэж сайхан санал өчигдөр гаргасан. Тэгэхээр энэ хэсгээрээ бүгд ороод өнөөдөр ярьсан Улаан, Эрдэнэ, Алтангэрэл, Бадамсүрэн, Бямбацогт та бүхэн бүгдээрээ орж байж л та хэдийн амыг авмаар байна шүү дээ. Та хэд үнэхээр орж ажиллана гээд гаргах юм бол. Тэгээд бид орж ажиллахгүй мөртлөө орох юм бол бүгдээрээ бантан болоод сүүлдээ хачин хууль гаргах болно.

Тийм учраас өнөөдөр бүгдээрээ хэлэлцье гэдэг дээр гараа өргөсөн бол манай Байнгын хороо, ялангуяа мэргэжлийн ажиллаж байсан та бүхэн орж байж л энийг л өөрчилье, та бүгд л ажиллавал бүх юм болж байна гэж бодож байна. 

С.Бямбацогт:-Нэг юм асууя. Ер нь энэ Засгийн газарт салбарын яамд нь дандаа ийм түүхий, дутуу төсөл оруулж ирдэг. Тэрэн дээр нь Их Хурлын гишүүд дандаа ноцолддог, сайжруулах гэж. Тэгээд алдаатай гарчихдаг. Хамаг муу нэр нь Их  Хурал дээр зүүгдчихдэг. Тэгээд Засгийн газрын гишүүд нь за за Их Хурлын гишүүд сайжруулчихна гээд нэг тийм формальдсан, халтурдсан төсөл оруулж ирдэг байдал хэзээ арилах юм бэ? Ийм байдлаар бид нар муу юм орж ирсэн болгонд бид нар засаж сайжруулаад л үйлээ үзээд суугаад байх уу? Энэ дээр бид нар асуудал ярих ёстой юм биш үү?

 Д.Арвин:-Одоо яахав?

П.Алтангэрэл:-Энэ яамнаас ажлын хэсэгт түлхүү оруулах хэрэгтэй шүү дээ. Тэгээд бид нарын саналыг аваад дахиад ажлын хэсэг дээр оруулж ирэх ёстой байхгүй юу. Бид нэг ийм санал оруулъя гээд бид хэд тойрч суучихаад яриад байх юм бол бид нар ямар хийх ажлаа олсон улсууд байгаа биш.

Д.Арвин:-Хэлэлцээд, ажлын хэсэг байгуулаад өөрсдөө аваачиж оръё гэвэл хэлэлцье гэдэг дээр санал хураая. Энэ асуудлыг хэлэлцэхийг дэмжиж байгаа гишүүд гараа өргөнө үү. 11-ээс 9.

Олонхийн саналаар энэ асуудал дэмжигдлээ. Их Хуралд санал дүгнэлтийг Дондог гишүүн унших уу? За.

Саяны асуудалтай холбогдуулаад Нямхүү дэд сайд өгөөдөх дөө, одоо ингээд та бид бүгдийн хэлэлцсэн, ярьсан асуудлыг оруулаад буцаж оруулах энэ тал дээр ямар бодолтой байгаа юм. Эд нараас үг сонсоё.

Б.Нямхүү:-Үүний өмнө бас Хөдөлмөрийн хөлсний доод хэмжээний тухай хуулийг хэлэлцсэн. Тэгж байхад зарчмын өөр саналууд гардаг. Тэгэхдээ Их Хурлын гишүүдээр Засгийн газар бүх ажлаа хийлгэх гэж байгаа юм биш л дээ. Энд бас нэлээн олон цаасан задаргаанууд байна. Жишээлбэл, одоо энэ мөнгөнүүдийг нь аль нь халамж, аль нь өөр зориулалттай байгаа вэ гээд энэ бүх цаасуудыг бүгдийг ажлын хэсэг дээрээ танилцуулсны дараа бид нар ойлголцоод одоо тэр ажлын хэсгүүдэд нь Аюуш дарга ч орж байгаа, би ч орж байгаа. Гишүүдээсээ гарсан бүх саналуудыг багцалж байгаад эцсийн байдлаар нь бид нар боогоод ойлголцдог. Тэгэхийн тулд энэ цаасууд руу нэлээн гүнзгий орох хэрэгтэй болчихоод байгаа юм л даа.

Тэгэхээр энэ дээрээ бид нар танилцуулах үед энэ бүх зүйлийг ойлгуулах боломж их муу байна. Тийм болохоор гишүүдийг ажлын хэсэгт орсон үед нь бид нар хамтраад ажиллаад энэ реформын шинжтэй оруулсан өөрчлөлтүүдээ маш дэлгэрэнгүй тавих тийм боломж гарах юм. Тэрэн дээрээ бид нар бүх зүйлээ оруулчихаж болох байх. Сая Хөдөлмөрийн хөлсний доод хэмжээний хуулин дээр бас яг тэр задаргаануудаа бүгдийг нь гаргаж тавьсны дараа ойлголцсон. Тэгэхээр та бүхнийг тэнд ороод ажилласан үед нь бид бүх зүйлээ тайлбарлаж өгье гэж хэлэх гэсэн юм л даа.

Д.Арвин:-Ажлын хэсгийн ахлагчийг томилчихъё. Дондог гишүүн ажлын хэсгийн ахлагчаар оръё гэсэн саналаа өгсөн байгаа. Дондог гишүүн ажлын хэсгийн ахлагчаар тавих саналтай байна. Алтангэрэл, Эрдэнэ, Бямбацогт, Бадамсүрэн гишүүд бүгд орно шүү. За энэ асуудал дууслаа.

Дараагийн асуудал. Гэр бүлийн тухай хуульд өөрчлөлт оруулах тухай хуулийн төсөл байгаа. 

Төслийг та бүхэнд тараасан. Ингээд энэ төсөлтэй холбогдуулаад асуух асуулттай гишүүд байна уу? Энэ бол ойлгомжтой шүү дээ, оронд нь нэг заалт нэмэх ёстой, манай хуулийн хэлтэс ажиллаад ингээд ороод ирж байгаа юм. 

За дэмжье гэж байгаа гишүүд гараа өргөнө үү. 11-ээс 9. Энэ асуудал дэмжигдлээ.

Чуулган дээр дүгнэлтийг Алтангэрэл гишүүн уншъя.

Өнөөдрийн асуудал дууслаа, баярлалаа та бүхэнд.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.НАРАНТУЯА

